
  منت دارچیلیک

   

خلق آغزه کى ایجادى ، معنوى میراثیمیز نمونه لریدن بیریـدیر. شـونینگ   

اوچون هم بونده ى دردانه اثرلرنى توپله ش واونى خلققه ییتکزیش ، خیرلى عمللردن 

  دیر.

کتابى نى نشردن چیقه ریلیشیده، مادى جهتـدن   "ىسوزوان قوشیقلر"مین 

قووتله گن محترم حاجى عبد الجلیل رشیدزاده سمرقندى جنابلریگه اوز  -قوالله ب 

  منت دارچیلیگیم نى اظهار ایته من.

  ایماق االله فیض داکتر                            

  پروفیسر احمدجان قران بیکوف 

 –انستیتوتى نینگ ایران  ى، تاشکند دولت شرق شناسلیکفیلالوگیه فنلرى دوکتور

  .مدیرى سى کافیدره فیلالوگیه افغان

  تقریظ  حقیده  قوشیقلرى  سوزوان

هر بیر خلق نینگ آغزه کى ایجاد نمونه لرى ، اوشه خلق نینگ عصر دوامیده یره تگن 
وکیللرى یشه یدیگن  ملت نینگمدنى میراثیدیر. بو آغزه کى ایجاد نمونه لرى ، عادتده اوشه 

اعلان قیلیش خلق آغزه کى ایجادى نینگ  کتته بیر حدودده ترقلگن بولیب ، اولرنى توپله ب
  جانکویارلرى و فولکلور شناس عالملرى تامانیدن عمل گه آشیریله دى.

 او. منسوب سیگه سیره عالملر شناس   داکتر ایماق انه شو جانکویار فولکلور
  ه قیزیقیب ، اولرنى توپله شگن. ایجادیگ کى آغزه خلق یاشلیگیدناق

نچى ییل  1980ییل مدتىده توپله گن خلق ایجادى نمونه لرى  20ف.ایماق نینگ 
نامى آستیده درى ترجمه سى بیلن بیرگه کابلده نشر ایتتیریلگن. او  "خلق دردانه لرى"

ادلیک موضوع سیده نامز "افغانستان اوزبیکلرى نینگ خلق قوشیقلرى"نچى ییل  1986
  علمى ایشینى حمایه قیلدى.

مجموعه سینى بعضى بیر ینگى  "خلق دردانه لرى"ایماق کابلده باسیلیب چیققن 
 "خلق دردانه لرى"قوشیقلر بیلن تولدیرگن حالده ، کریل خطىگه اوزگرتیریب اوشه نام 

زیبا عنوانى آستىده غفور غلام نشریاتیده تاشکند ده چاپ ایتتیردى. مذکور اثرده یازى و 
هم اورین آلگن ایدى. داکتر ایماق بو سوزوان لرنى ینه داستانیگه منسوب (سوزوان) قوشیقلرى 

نامى بیلن عرب الفباسیده افغانستان اوزبیکلرى اوچون  "سوزوان" ینگى تورلرینى توپله ب
  چاپ ایتیش گه موجلله گن.

نوى جهتدن ییل اوریش دن ایندى آزاد بولگن مع 23بیزنینگ نظریمیزده بو کتاب 
قشاقلشگن خلق اوچون چاپ ایتیلسه عین مدعا بولور ایدى ، چونکه اونده خلق نینگ اینگ 

  .تاپگن عکسینى اوز ، ارمانلرى–یوکسک آرزو

  سوز باشى اورنیده

   

محبت اسیریگه آیلنگن کونگل لر عاشقانه ترانه و دلنى اورته گوچى خیرگـاهى لرنـى   
قلبیگه ملهم تاپگندیک بوله دى. هر بیر دیلدن و تیلدن  ایشیتگنده هجران اوتیده شکسته بولگن

  قوشیق ینگره یدى.

مذکور ترانه لر ایسه وطن نینگ هر گوشه سیدن هر بیر قیشلاغیدن، ده له لردن قولاققه چه 
لینه دى. هجر اوتیده کویگن عاشق یوره گیدن آتیلیب چیققن بونده ى ترانه لر ماوى آسمان 

  هم مفتونکار قیله دى.و ایکین زارلرنى ینه ده 

هر بیر تیلدن تره لگن خلق تیرمه لرى، دوبیت لر یعنى عاشقانه تورتلیکلر بى پایان وادیده 
عشق یولیده کویگنلرنى شکسته بولگن هر بیر قلبگه ییتیب باره دى و اولر حقیده گى ایرتک و 

  حکایه لر یوره کدن یوره کگه، نسل دن نسل گه اوتیب کیله دى.

  وانلر!عزیز کتابخ

قولینگیزده گى اوشبو موجز گینه مجموعه خلق آغزه کى ایجادیده گى تورتلیکلردن عبارت 
یعنى ایککى شکسته قلب نینگ صاف محبتى نى ترنّم  "یازى و زیبا"بولیب، عادى خلق اونى 

  ایتوچى عاشق و معشوق لر صفتیده بیله دیلر.

ن) یاکه (سوزوان) نامى بیلن اَته له نینگ هیجانلى عشقى داستانى (سبز م "یازى و زیبا"
و  "رومیو و ژولیت"، "لیلى و مجنون"، "وامق و عذرا"، "سیاه موى و جلالى"دى. 

باشقه عاشقانه داستانلر سینگه رى فاریاب، جوزجان، سرپل و باشقه ترکى زبان ولایت خلقلرى 
  نینگ یاش و قرى سى، ایرکگ و عیالى نینگ دلیدن جاى آلگن.

ان تورتلیکلرى نمونه لرى کوپراق خاتین قیزلرنینگ قالین توقیشى، کشته مذکور داست
چیلیک و تیکوچیلیک بیلن شغللنگن وقتلر و سومه لک پیشیریش و یاورچاق تارتیش جریانیده 

  آیتیله دى.

مملکت نینگ اوزبیکلر استقامت قیلوچى منطقه لریدن فولکلور شناس عالم داکتر فیض 
یب آلینگن خلق آغزه کى ایجادى نینگ دردانه لرى یعنـى مقـاللر   االله ایماق تامانیدن یاز

، ایرتکلر، داستانلر، باله لر قوشیقلرى و اویـین لـرى و تاپیشـماقلرنینگ    "ضرب المثللر"

خلـق  "عیسوى) ده  - 1980ییلى ( 1359اَیریملرى افغانستان مدنیت وزیرلیگى طرفیدن 
  نشر ایتیلگن. نامى آستیده علیحده کتاب حالیده "دردانه لرى

داسـتانى نینـگ تـورتلکلرى     "یازى و زیبـا "اوشبو قولینگیزده گى کتابده ایسه، 
  کتابخوانلرگه حواله قیلینه دى.

معشوق لرنینـگ  -بو کتاب ده افغانستان لیک ایککى سیووچى قلب نینگ یعنى عاشق
، صاف شادلیک و قیغولرینى، محبت آرقه سیدن تارتگن عذاب عقوبتلرى، هجران و فراقلرى

محبتى و اوز محبتلریگه ایریشه آلمه گن ایککى سیووچى دلنى اوز شیرین جانلرینى قربان 
  قیلگنلرى یارتیب بیریلگن.

بو کتابنى چاپ ایتیشده افغانستان لیک ملى تاجر محترم حاجى عبد الجلیل رشـیدزاده  
یز نینـگ،  سمرقندى نینگ مالى یاردمى تحسین گه لایقدیر. بو وطنداشیمیزنینگ ادبیاتیم

فولکلور و آغزه کى ایجادى میز نینگ رواجلنتریشده اولکن حصه لر قوشیشیگه امین میز. 
  کورستگن همتلریگه و کیلگوسى ایشلریگه موفقیتلر تیله ب قاله میز. 

فیض االله خلق آغزه کى ایجادینى توپله ب کتاب حالیگه کیلتیرگن فولکلورشناس عالم 
   جادى ایشلریگه آمدلر تیله ب قاله میز.ایماق گه ایسه بوندن کیینگى ای

   

  .برکات و االله رحمت و علیکم و السلام و               

  )ظفر( احمد نذیر                                    

  بسم االله الرحمن الرحیم

    

وقتیکه دلهاى باخته مونس ترانه هاى عاشقانه میشود و زمزمه شاعرانه بر درد مندان هجران 
  شورى بپاه میخیزد و ازهر زبانى سرودى.  مرحم میگذارد، ازد لى

  از هرد هکده و مزرعه این ترانه ها بگوش میرسد.

 آسمان کبود نقش تامزرعه و میکشد سر آلود وتب سوزان هاى سینهترانه هاى که از 
  میبندد.

متوصل مى  خته دلبا به ،در وادى نا محدود دو بیتى هاى عاشقانه وعامیانه هر دلى
  .رسد  مى ما   ن سینه به سینه و نسل به نسل بهشودکه حکایت آنا

  !خوانندهگن ارجمند

قرار دارد، دو بیتى ها یست که مردم عوام آنرا اینمجموعه کو چکى که تحت مطالعه شما 
 و یازى" انگیز هیجان داستان. هند مید نسبت خته دلبا عاشق دو "زیبا و یازى"به 
، "سیاه موى و جلالى"ن هاى داستا همانند است "سوزوان" یا "من سبز" بنام که   "زیبا
و غیره در اذهان پیر و جوان، زن و مرد ولایات  "لیلى و مجنون"، "وامق و عذرا"

فاریاب، سرپل، جوزجان و بعضى از ولایات دیگر ترکى زبان نقش بسته و اثراتى بجا گذا شته 
  است.

لین و گلیم، پختن سمنک، این دو بیتى ها عموماً توسط زنان و دختران در وقت بافتن قا
  سوزن دوزى، آرد کردن غله توسط دستاس، خیاطى و خامک دوزى خوانده مى شود.

قسمتى از ین دو بیتى ها توسط دانشمند گرامى و فولکلور شناس مشهور کشور محترم 
داکتر فیض االله ایماق در پهلوى سا یر آثار فولکلوریک و ادبیات شفا هى مردم اوزبیک زبان 

تان چون انواع سرود ها، داستان ها، قصه ها، سرود و بازى هاى اطفال، ضرب المثل ها، افغانس
چستان ها و غیره در سال هاى گذشته از مناطق اوزبیک نشین کشور عزیز ما افغانستان جمع 

که از طرف وزارت اطلاعات و کلتور وقت در  "دردانه هاى خلق"آورى و در مجموعه بنام 
ه چاپ رسید، گنجا نیده شده بود. و جاى افتخار است که این دو بیتى در کابل ب 1359سال 

اقبال چاپ  "سبز من"ها امروز به قطع گسترده تر و به شکل کتاب جداگانه تحت عنوان 
  یافته است.

این دو بیتى ها بیا نگر سرور و شادى، غم و اندوه، رنج و زحمت، هجران و فراق، محبت 
و محبوب دلبا خته که در ولایات شمالى افغانستان چشم بد نیا و صمیمیت، اخلاص و اعتماد د

  گشوده و در راه نیل به آرزو هاى خود جان شیرین خود را از دست داده اند، مى باشد.

چاپ این کتاب در این مقطع زمانى توسط یک تن از تاجران ملى افغانستان نما ینگـر  
  فرهنگ دوستى مردم شریف ما ست.

آراسته شده خود ت مالى الحاج عبد الجلیل رشیدزاده به زیور طبع این کتاب که به هم
  گواه روشن بر حفظ و احترام فلکلور در جا معه ما مى با شد.

ما این کار فرهنگى محترم رشید زاده را به دید گان قدر مینگریم و براى جناب شان اجر 
ها نیم. و براى داکتر بیکران و توا نا یى همیشه گى در رشد و ارتقا خدمات فرهنگى خوا 

  ایماق در جمع آورى و طبع چنین آثار گرانبها موفقیت هاى مزید آرزو مى نماییم.

   

  .برکات و االله رحمت و علیکم و السلام و               

     )ظفر( احمد نذیر                                    

 خلق محبت نامه سى

    

ه ، یازى اسملى عاشق، فاریاب افغانستانده یشه یدیگن اوزبیک لرنینگ نقل قیلیش لریچ
ولایتیگه قره شلى المار قیشلاغیده دنیاگه کیلگن . او زیبا دیگن قیزگه عاشق بولیب ، یـار  
هجریده مجنون دیک شعرلر توقیب یورگن. یازى و زیبا گه نسبت بیریله دیگن عشقى شعرلر 

 ـ "سوزوان"یاکه  "سبز من"حاضرچه خلق خاطره سیده  قلنماقده. قوشیقلرى نامى بیلن س
کوپچیلیک بولیب قالین ، گیلم توقیلگنده، نوروز کونلرى سومه لک پیشـیریلگنده، چـرخ   

قیزلر بو لیریک  -ییگیریلگنده و یاورچاق تارتیلگن پیتلریده و باشقه تورلى یغینلرده خاتین 
  قوشیقلرنى اوزیگه خاص دلربا کوى بیلن ایته دیلر.

تى ده گى گلجان صیاد قیشلاغیده تـوغیلگن  روایت ایتیش لریچه ، زیبا فاریاب ولای
ایمیش. اونینگ آته سى قیپچاقلیک ملا آرتیق بولگن ایکن. عاشق ومعشوقه قبیله لرى اورته 
سیده ازلدن ماجرالر موجود بولگه نى طفیلى یازى بیلن زیبا بیر بیرلرى نینگ وصـاللریگه  

مه ى اوزینی اولدیره دى. او ییتیشه آلمه ید یلر. یازى زیبانینگ هجرى گه برداش بیره آل
غوره یى یقینیده گى المار قیشلاغى قبرستانیگه د فن قیلینه دى. زیبا یازي نینگ هلاك بولگه 
نیدن خبر تاپیب، بیر نیچته دوگانه لرى بیلن سیوکلى سى نینگ مزارینى زیارت قیلگه نى باره 

کاویشـیم قبرسـتان یانیـده     بیر پاي"دى. قیزلر قیتیشه یاتگه نیده ، زیبا دوگانه لریگه : 
دیب بهانه قیلیب ، آرتیگه قیته دى وکتته تاشنى باشیگه اوریب اوزینی هلاك  -،  "قالیبدى
  قیله دى.

یازى بیلن زیبا روایتیده قیزنى عمکى سى نینگ اوغلى هم یخشى کوریشلیگى حکایه 
ى نینگ اورتـه  مینى زیبا بیلن یازى قبرلر"قیلینه دى ، فاجعه دن خبر تاپگن ییگیت هم: 

  دیب وصیت قیلیب، اوزینى اولدیره دى. -، "سیگه کومینگلر

اوزبیکستان ده هم یازى بیلن زیبا محبتى حقیده حکایه قیلوچى بیر نیچه واریانت لرگه 
 "یاش گواردیه"ییلده  1962ایپیک داستان نینگ بارلیگى قید ایتیلگن. خصوصاً ، -ایگه لیرا
ى بیلن فیلالوگیه فنلرى نامزادى آخوند جان صابروف تیارله نام "یازى بیلن زیبا"نشریاتى 

ییلده  1925گن داستان نى نشر ایتگن ایدى. داستان نینگ سوز باشى سیده اثر بیرینچى مرته 

ر.مؤمن اوف تمانیدن اوچ قورغان ده گى پایتاق قیشلاغیدن یازیب آلینگن لیگى ، کیینچه 
فضل اوف لر ایریم پرچه لرنى جمهوریت نینـگ  لیک فولکلور شناس عالملر م.علویه و م. ا

شهرسبز ، کتاب، چراقچى، دهنو ناحیه لریدن یازیب آلگن لیکلرى حقیده معلومات بیریله 
واریانتگه ایگه بولیب ، اونده واقعه لر معلوم سوژیت  19دى.عالملر یازیب آلینگن داستان 

ینگ آته سى پاینده باى اونى چیزیغی آرقه لى باغله نه دى. کمبغل ییگیت یازي نى زیبا ن
الده ب ایشله ته دى، اما قیزینى اونگه بیرمه یدى. ایکى سیویشگن لر اوز بخت لرى اوچون 
کوره شه دیلر. اولر پاینده باى دن هم ، اوشه ییر نینگ پادشاه سى عبد االله خـان دن هـم   

  اوستین چیقه دیلر و مراد مقصد لریگه ییته دیلر.

وزبیکلر ایجادیده گى یازى و زیبا نامى بیلن علاقه دار اثرلر ایسه افغانستانده یشاوچى ا
داستانیدن فرق قیله دى. اگر داستانده سیویشـگن لـر    "یازى بیلن زیبا"اولاً ژانر جهتدن 

سرگذشتى بیلن باغلیق واقعه لر حکایه قیلینسه ، افغانستان لیک اوزبیکلر نینگ ایجادى ده گى 
ک شعرى پرچه لردن عبارت. قوشیق لرنى معلوم بیر ترتیب ده قوشیقلرى فقط لیری "سبز من"

جایله ش ممکن ایمسلیگى سیزیله دى. شونینگ اوچون هم بیز قوشیقلرنى توپله ب، باشله نیش 
  حرفیگه بناء الفبا اساسیده ترتیب لشتیردیک.

داستانى  "یازى بیلن زیبا"البته، قشقه دریا، سرخان دریا ولایتیده سقله نیب قالگن 
) قوشیقلرى اورته سـیده تـاریخى   "سبز من"( "سوزوان"وافغانستان اوزبیکلرى نینگ 

یقینلیک سیزیله دى. داستان ده گى ایریم لیریک پرچه لر نینگ مضمونى، قافیه لـه نیشـى ،   
توزیلیشى قوشیق نمونه لریگه اوخشه ب کیته دى. شـونینگ اوچـون هـم افغانسـتانده و     

نینگ آغزه کى ایجادى نى مکمل تیکشیریش ایریم مهـم   اوزبیکستانده یشاوچى اوزبیکلر
  خلاصه گه کیلیش امکانینى بیره دى، دیگن فکرده میز.

افغانستانده یشاوچى اوزبیکلر کویله گن قوشیقلرده عاشق و معشوق نینگ یوره ك دردى 
و المى عکس ایتگن. اما اولر نینگ همه سینى هم فقط عشقى یونالیش ده گى لیریک شـعرلر  

یده قبول قیلیش توغرى ایمس. خلق تمانیدن یره تیلگن، بعضاً یازي بیلن زیبا اورته سیده صفت
گى مناسبتگه علاقه سى یوق تورتلیکلر هم شو تورکومدن اورین آلگن حاللر اوچریـدى.  

 آلـیش  دم عـادى  حتى ، مراسملریده  عزا ، توى سیده آره قوشیقلرى "من سبز"خصوصا
لرنینگ قه ى طرزده مذ کور تورکومدن اورین آلگه او. بار یقلرقوش دیگن آیتیله فرصتلریده

نینى ایضاحله ش مشکل ایمس. سوز وان قوشیقلرینى کویله گن قوشیقچیلر کیزى کیلگنـده  
ینگى تورتلیکلر هم یره تگن لر و کویله یاتگن قوشیقلر گه قوشیب اجرا ایتگنلر. کیینچه لیک 

م اورین ایگلله ب قالگن. سوز وان لر عموما اعیال بو ینگى تورتلیکلر سوزوان تورکومیدن مه
  قیزلر تمانیدن ایتیله دى.-لر، خاتین

خیل بولیـب، بـو   -افغانستان اوزبیکلرى تامانیدن ایتیله دیگن قوشیقلر تورى خیلمه
ناى ، توره وباشـقچه نـاملر بـیلن معلـوم و     -قوشیقلر غزل، بیت، نقش، یاریار، اولن، ناى

  وشیقلرنی ایسه یازى و زیباگه نسبت بیرگنلر.مشهوردیر. و سبز من ق

سبز من قوشیقلرى نینگ یارقین خصوصیتلریدن بیرى اولرده یازى بیلن زیبا اسملرى 
قیته تکرارله نیشى دیر. تینگلاوچیلرده بو قوشیقلر ایکى سیویشگنلر نینگ اوزیگه -نینگ قیته

یگن توشینچه حاصل قیله خاص دیالوگیدن یاکه محبت موضوعیده گى ایتیشولردن عبارت، د
دى. اولر نینگ ایریم لریده عاشق و معشوق اوزاق دوام ایتگن اییریلیکدن سونگ اوچره شیش 

  اشتیاقیده ایکن لیکلرى کویله نه دى:

   

  چولده کورد یم چول بورى نینگ اویینى،

  ساغینیبمن یازى جان نینگ اوزینى.

  ساغینمه سم ایرته کیلر، -ساغینسم 

  پیره ى آق یولینى.سولگین آلیب سو

هر بیر قوشیق ایتوچى شخص اوزینى یازى یاکه زیبا اورنیده تصور قیلگن لیگى هم 
قوشیقلر مضمونیدن سیزیلیب توره دى. قیزیغى شونده که ، قوشیق توقیاتگن خلق شاعرلرى 
اوز ناملرى نینگ یاشیرین قالیشینى افضل کورگنلر و اوز حیاتلرینى روایت قهرمانلرى نینگ 

یرى بیلن تینگ قویگنلر. اوتمیش روایتیده گى اساسى قهرمان یازى نینگ اوز سیویکلی تقد
سیدن واز کیچیشی مطلقا ممکن بولمه گن حادثه ایکه نینى انیق بولگه نـى حالـده، ایـریم    

  تورتلیکلرده وفاسیزلیک حقیده عهد و پیمان نینگ بوزیلیشى حقیده حکایه قیلینه دى:

    

  قه دى،دروازنگیز دروازمگه با

  اورته سیدن آب زمزم آقه دى.

  آب زمزم سوویدن ایچگن یازى،

  خاتین آلیب زیبا دن کیچگن یازى.

   

معلوم بوله دى که، اوز سیویکلیریدن اجره لگن معشوقه لر اییریلیک درد لرینى قوشیقلر 
ده عکس ایتتیریشگه اورینگن لر. سبز من قوشیقلرى اوزى نینگ موضوع دایره سیگه خلق 

یده کینگ ترقلگن لیریک تورتلیکلرنى هم قمره ب آله دى. بونده ى پرچه لرده عادى آره س
تویغولرى عکس ایته دى.  -محنتکش ییگیت یاکه قیز نینگ حیاتى حقیده گى ایچکى حس 

استعدادلى یاشلر طبعیت واقعه حادثه لرى بیلن انسان حیاتیده گى مشترك نقطه لرنى تاپیشگه و 
عکس ایتتیریشگه حرکت قیله دى. بو مقصدنى عملگه آشیریشده آنه  بدیعى گوزه ل شعرلرده

لر، قلدیرغاچ و طوطى قوشلردن زیرك لیک بیلن طبعیت ده گى دریا و تاغلر، آت و نار تویه 
  فایده له نه دیلر:

    

  دریا نینگ نر یاغید ن سو کیله دى،

  سو بیلن ایکّى اوردك تینگ کیله دى.

  از،اوردکّه اوردك مناسب، غازگه غ

  ییگیت گه قللیغ مناسب، قیزگه ناز.

    

خلق آغزه کى ایجادى ده گى اثرلر نینگ مهم خصوصیت لریدن بیرى اولرده اجتماعى 
ملاحظه لر نینگ عکس ایتیشیده دیر. محنتکش خلق نینگ ایجادیگه -حیات حقیده گى فکر

ره له ش روحى خاص لیریک اثر لرده هم موجود شرایطدن نالیش، اجتماعى تینگسیز لیک نى قا
یققال سیزیلیب توره دى. سبز من قوشیقلرده رویابگه چیقمه گن آرزولر پایمال بولگن بخت 

  حقیده آیتیلگن قوشیقلر کم ایمس:

    

  آق گل ایدیم ، قیزیل گل گه چتد یلر،

  غریب باشیم بندى قیلیب ساتدیلر،

  باریب آیتینگ آنم مینن آتم گه،

  مینى ساتیب، نى مراد گه ییتد یلر.

    

خلص، سبز من قوشیقلرى افغانستانده یشاوچى اوزبیکلر بدیعى آغزه کى ایجادى نینگ 
عجائب نمونه لرى دیر. بو قوشیقلر فقط یازى و زیبا حقیده گینه ایمس، بل که کیزى کیلگنده 
حیات گوزه للیکلرىدن بهره آلیب ییرید یگن، وقتیده آرزولر آغوشیده مست بولگن، شو 

موجود تورموش قیینچیلیک لریدن عذابده قالگن، اما کیله جککه ایشانچ بیلن بیرگه بعضیده 
بیلن قره ش حسىنى یوقاتمه گن یازیلر و زیبالر حقیده گى قوشیقلرد یر. اولرنى اوقـیش  

  کتابخوانگه ذوقلى دقیقه لر انعام ایته دى، دیگن امید ده میز.

   

   

  داکتر فیض االله ایماق

  نلرسوزوا

    



15 
 

    

  
   
   
   
   

  آیت دیگنده آیتیب بیرمس مى، کیشى

  کیشینى قربانى بولمس مى ، کیشى.

  آیت دیگنده آیتیب بیرسه رازینى،

  ییسنگ چاقیب بیر بادامنى مغزینى،
  ییسنگ چاقیب بیر بادامنى مغزینى،

  ییگیت بولسنگ کوتر، قیز نینگ نازینى.

*****  

  آیت دیگنده آیتیب بیرمس مى، کیشى،

  س مى ، کیشى.یخشینى قربانى بولم
  یخشى نى آغزى تیککن پیاله گه

  اوخشه یدى سحر آچیلگن لاله گه.

*****  

  آهسته باره میز، گور باشیگه،-آهسته

  قولاق سالینگ یازى جان نالیشیگه.
  خدادن حکم بولیب، یاریلسه گور،

  من توشسم یازى نینگ یانباشیگه.

*****  

  آنه جانیم مافه دن نان اوزه تدى ،

روان توزه تدى . سیور یارگه تخت  
  خدا بیرسین بابا دهقان مالینى ،

  سیور یارگه کوپ ساوغه لر اوزه تدى .

*****  

  آى یوزینگگه قاره زلفینگ قنغیراق ،

  سینى درد ینگ منگه اورسین کیل بیراق .

،  "جـانیم "دیـدیم،   "یـاریم "من سینى : 
  دیدیم ،

  مبارك قد ملرینگ قویگین بیراق .

*****  

    ده بولسین ، دوگانم ،آى یوزینک آى لر

  تقدیرینگ بایلرده بولسین ، دوگانم .

  کتته قیزلرى بار ، -باى لرنینگ کتته 

  ایشیگینگگه چورى بولسین ، دوگانم .

*****  

  آلتى آیلیک چوپان اید یم ، هاره من ،

  شولکیچه ، قویلرنى ، هیده ب باره من .

  خبر بیرینگ سیور یاریم اوزیگه ،
  ماققه باره من .شولکیچه د یدار کور

*****  

  آلمه د یب قوید یم ایاق زردالیگه ،

  یار قره مس غریبلرنینگ حالیگه ،

  یار قره سه غریبلرنینگ حالیگه ،
  بویى اوخشر پسته نینگ نهالیگه .

*****  

 آلمه د یب قوید یم ایاق زردالیگه ،
  چیان چا قدى چیدالمه دیم درد یگه ،

  د یگه ،هر علاج بار دیر ، چیان نینگ در

  هیچ علاج یوقد یر جدالیک درد یگه .
*****  

  آلمه د یب قویمه ایاق زردالیگه ،

  اختیار بیرمنگ کیشى نینگ قولیگه .

  اختیار بیرسنگ کیشى نینگ قولیگه ،

  آسیلرسن ظالم لر نینگ داریگه .
*****  

  آلمه لر آقیب کیلر پوستى بیلن ،

  آغینیم اوینه ب کیلر دوستى بیلن .

  ولد یرر طلا بیلن ،امبارینى ت

  قلپاغینى تیکه یین ، بسم االله بیلن .
*****  

  تاقه سى یوق ، -آسماند ن یانغاق توشدى 

  یارانلر ، بو د نیا نینگ وفاسى یوق .

  یارانلر ، یخشى ایینگ یخشى کیینگ ،

  ایرته بیر کویلک کیلر یقاسى یوق .
*****  

 آسماند ن یانغاق توشیب چاقیلمه سین ،
  قوزى سى منگره ب قالمه سین . قوى اولیب

  قوى اولیب قوزى سى منگره ب قالسه گر ،

  ییگیت اولیب یارى جوره ب قالمه سین .
*****  

  آیینه دن آلتین تراغیم بار مینى ،

  اندخوى جانده بیر سوراغیم بار مینى .

  اندخوى جانده بیر سوراغیم زیبا جان ،

  بیر کوره ى د یب انتظاریم بار مینى .
*****  

  آیینه دیک آلتین تراغیم بار مینى ،

  قوش تیره کده ، بیر سوراغیم بار مینى .

  قوش تیره کده ، بیر سوراغیم یازى جان ،

  بیر کوره ى د یب انتظاریم بار مینى .
*****  

  آته داش قلعه سیدن آتیله دى تاش ،

  باشیمده الماس قیلیچ کوزیمده یاش .

  کوزیمنى آچه ى د یسم کوپ قرینداش ،

  نداشدن نى فایده ، جان آته داش.قری
*****  

  آنم شهریده سیور ایدیم ،-آته

  تنگه دن بیش تاش قیلیب اوینر ایدیم .

  تنگه دن بیش تاشیمنى یاشیردیلر ،

  آنه جانیم شهریدن آشیردیلر .

*****  

  آسمانده گى آیگه قره نگ ینگه جان ،

  چاینکلرگه چایلر قویینگ ینگه جان .

  لیبدى ،آغه گینم کیلر وقتى بو

  چپرکت گه جایلر سالینگ ینگه جان .

*****  

  آتگه میند یم ، قولیم ییتمس یالیگه ،
  صدقه بوله ى لبگیننگ نى خالیگه .

  آننگ قولیدن ، -داد و بیداد آته 

  رحمى کیلمس مین غریب نینگ حالیگه .

*****  

  آق بیله ککه بیله ك اوزوك یره شر ،
  یینگى تار بولسه بیله ککه چرمه شر .

  مین باشینگدن ایله نى گُلد یک یاریم ،

  سیزگه دولت ، بیزگه کولگى یره شر .

*****  

  آق بیله ککه ، قیزیل عقیق تاقَرمن ،
  هم نفسیم ، سیزنى قییردن تاپرمن .

  یول اوستیده مکتب بیلن اداره ،

  بد م ایلچى نى قه یدن تاپرمن .-دم

*****  

  آق بیله ککه ، قیزیل عقیق تاقه من ،
   -لیم سینى قه یدن تاپه من آیجما

  ایککى میز نینگ اره میز توققیز فرسخ ،

  هر زمان ایلچى نى قه یدن تاپه من .

*****  

  آق گل اید یم، قیزیل گل گه چیتد یلر ،

  آزاد اید یم بندى قیلیب ساتدیلر .

  باریب ایتینگ ، مینى ساتگن آنه م گه ،

  مینى ساتیب نى مراد گه ییتد یلر .

*****  

  یگَر سالدى حیرانلیک بیلن ،آتگه ا

  جلودن توتدى پریشانلیک بیلن .

  مین باشینگدن آیله نى یککه ییگیت ،

  چیقدى اویدن ، دیده گریان لیک بیلن .

*****  

  آق ایپک قیزیل ایپک نینگ تارى من ،

  شهرده گى شاه جوان نینگ یارى من .

  شهرده گى شاه جوان یاریم دیسه ،
  اره من .کیچه نى کوندوزگه قویمه ى ب

*****  

 آق ایپک قاره ایپک نینگ تارى من ،
  شبرغان لیک شاه جوان نینگ یارى من .

  شبرغان لیک شاه جوان یاریم دیسه ،

  کیچه نى ایرته گه قویمه ى باره من .
*****  

  آق آتینگ دن بوز آتیم یخشى راق ،

  تیلپه گینگد ن کله پوشیم یخشى راق .

  نچه :بیر نیچه نامرد گه محتاج ایتگو

  چرخ ییگیریب نان ییگه نیم یخشى راق .
*****  

  آق پخته مله پخته ایگیره من ،

  توت درخت تنه سیگه ، یوگیره من .

  توت درخت تنه سى سینمس میکن ،

  سفر قیلگه نیم ییلى تولمس میکن .
  تولمه سه تولمه ى کیتسین اونى ییلى ،

  قوم و خویش کوره من د یب کیلمس میکن .

*****  

  میزده قیزیل آلمه تیره من ،آق تا

  گُل ایسکه یسیز گل نى اوزیب بیره من .
  گُل ایسکه سنگیز گُلیز قولیمده دیر

  یارگینم محبتى دلیمده دیر.

*****  

  آق اوزیم قاره اوزیم نى اوزد یلر ،

  شیره سینى سیم سبتدن سوزدیلر 

  قیرقیلسین یمان آدملرنینگ تیلى 

  .ایللیک ییل لیک عمارت نى بوزد یلر

*****  

  غجوم  -آق اوزیم قیزیل اوزیم غجوم 

  سفرگه کیتیب باره دى یلغیزیم .

  کیچیک قول کوته رینگ  -اولتیرگن کتته 

  ساغ باریب سلامت کیلسین یلغیزیم.
*****  

  آق ایپک قاره ایپک آلدیره یلیک

  پوته گه نقش و نگار سالد یره یلیک

  پوته نى آغینینگیزگه باغله ته یلیک

  ارو زار ییغله ته یلیک.دشمن لرنى خو
*****  

  آق یوزیمگه قاره زلفیم توشیبد یر

  سایه سیده قیزیل آلمه بیشیبد یر.

  بازار بارسم قیمت آلینگ ارزان من 

  ییتیم بچه سیزگه عشقیم توشیبد یر.
*****  

  آق کاغذ ده ى قه سیرده یدى تونینگیز

  تولگن آیده ى تونیب بارر یوزینگیز.

  بارایکن مین بیلمه دیم نیمه سیر

  یوره گیم گه سیغدى شیرین سوزینگیز.
*****  

  آغه گینم درخت گه یلمه شه دى 

  ایشتان یره شه دى . -درایى کویلک 

  ایشتان بخیه قیله ى  -درایى کویلک 

  اویقونگیز کیلسه تیزه م تکیه قیله ى .

*****  

  آق یوزینگه قره زلفى توشیبدى

  سایه سیگه قیزیل آلمه پیشیبدى

  نگ بهاء سینى کوپ قویینگبازار ایلتی

  خریدارنى اونگه عشقى توشیبدى.

*****  

  آغه گینم رومال یوباردى اوزیگه 

  مین بونى قنداق تیکه ى اندازه گه

  مین بونى تیکسم تیکه ى اندازه گه

  بیلیگه باغله ب چیقسین دروازه گه .

*****  

  آغه گینم دن کیلر گُلنى ایسى
  باله لرى ایکّى کوزیم بهرى سى

  بیریدن کم کورسم-لرینى بیرباله 

  سیتیلیب تورسین کوزیم نینگ قره سى.

*****  

  آغه جانیم بیرتام سالیبدى پسگینه
  ایچیگه گل ایکیبدى یید سگینه

  گلیدن آله ید یسم تیکانى بار

  لبیدن اوپه ید یسم شَکّرى بار.

*****  

  آغه جان مین سرینگد ن ایله نى
  مین سینى تاجِ سرینگدن اورگیله ى .

  ششه کاکل نى خیالینگ گه آلیبقو

  آپه د یگن تیللرینگد ن اورگیله ى .

*****  

  آغه جانیم بیر قیز بار لاچینى
  باغ ایچیده او اوره دى ساچینى.

  یوره گیم ده بار ایدى یاریم بولسه

  یوره گیم ایته دى آلیب قاچ اونى.

*****  

  آغه جانیم نیگه کیلمس بولدینگیز

  دینگیزکیلسنگیز هم اویگه کیلمس بول

  نیچه بیر دشمن نى سوزیگه کیریب

  سلام بیرسم علیک آلمس بولد ینگیز

*****  

 آغه جانیم آق اوینگگه قورى بار ،
  هر قوریده لعل و جوهر درى بار .

  آتگیننگدن اورگیله ى آغه جانیم

  راست یوزینگ ده خاکه طلا نورى بار.
*****  

  آغه جانیم اویدن چیقر ایلا مینن

  کیلر لیرا میننکرکى دن توى 

  کرکیدن کیلگن توى قندالت دور

  آته سیدن قیز آلماق سلطنت دور.
*****  

  آغه جانیم اون سککیزده یاشینگیز ،

  ینگى چیققن آى گه اوخشر قاشینگیز .

  چتر دولت سایه سیگه باشینگیز

  آته نگیز هم آننگیز یولداشینگیز.
*****  

  آه اورسم آهیم ملامت د یر منگه،

  ر قیامت د یر منگه.ییغله سم کُنل

  آنم دن ایریلد یم -تیریکلیکده آته 

  بو نیچوك قیامت د یر منگه.

**********  

   اکه جانیم قوش ارغیمچاق اوچه دى،

  قولیده چینى کاسه سو ایچه دى.

  چینى نى نادانگه بیر سنک سیند یرر،

  اوکه جانیم قچان کونگیل تیند یرر.

*****  

  م بیلمه دى،الوان کویلک کید یم ، حالی

  خسته یاتدیم ، بیر کیلیب سوره مه دى.

  خسته یاتسم ، بیر کیلیب سوره مه سه.

  آنم دیک بولمه دى.-هیچ کیم هم آته

*****  

  الموریت نینگ شاخه سى سینمس میکن،

  نامرد گه ، توشگن قیزى تینمس میکن.

  نامرد گه ، توشگن قیز نینگ رنگى سریق،

  کوزیدن یاش آقه دى مثل اریق.

*****  

  اندخوى جان یولیگه توشدى اوزیگیم،

  قچان کیلر مینى کوزى سوزیگیم.

  قچان کیلسه مینى کوزى سوزیگیم،

  صداغه ى سریم گه ایتگن اوزیگیم.

*****  

 اندخوى جان ، یو لینگ اوزاق، سووینگ ساوویق،

  آغه جان، یوبارگه نینگ بیر جفت تاوویق.

  بیرى نى سویه ى د یسم مهرى ساوویق،

  یاوویق. -ان ، کیلیب کیتینگ ، کابل آغه ج

*****  

  اندخوى نینگ کروانى کیلگه یمى شو گون؟

  درد گینم درمانى کیلگه یمى شو گون؟

  درد گینم درمانى د یر عزیز جانیم،

  اویگینم سلطانى کیلگه یمى شو گون؟

*****  

  اریغنى او باشى بار، بو باشى بار،

  تیوه چینى کوك تیکان گه خوشى بار.

  اره سى بار، تیشه سى بار، قولیده

  باشیده مینگ تنگه لى سلّه سى بار.

*****  

  اوزیگینگنى کوزلرى ییتر منگه،

  دوست دن هم دشمن سوزى اوتر منگه.

  ساغ بولینگ امان بولینگ اى دوستلریم

  هر ییرده آوازه نگیز، ییتر منگه .

*****  

  اوزیگیمنى کوزلرى مرمرى تاش،

  اش.مینى تشله ب کیتگن آغم بغرى ت

  مینى تشله ب، کیتگن آغم بغرى تاش

  قولیمده ایپک رومال کوزیمده یاش.

*****  

  اوي گینیگ آلدیده، اوچاق دلبریم،

  قوى گیننگ ییمه یدى پوچاق، دلبریم.

  چاقیب بیرسم ییدى، ینغاق مغزى نى

  ییگیت بولسه، کوتر سین قیز نازینى .

*****  

  اوى، سوپرینگ اویگه مهمان کیله دى،

  س مهربانیم کیله دى.مهمان ایم

  مهمان ایمس، مهربانیم یازى جان

  چب بیریب، اوزاق یولدن کیله دى .

*****  

  او باغدن بو باققه اوتدیم، آلمه دیب،

  قویمه دیب. -ایگه سى قیچقیره دى: توت 

  اگر ده من شول بلا دن قوتیلسم

  قَیته دن توتمم آتینگنى، آلمه دیب .

*****  

  ون لیگیم،اوزاقدن کورینه دى کوك ت

  ییگیتلر ایچیده قیزیل یوزلیگیم.

  ییگیتلر نینگ زورى بارو زرى یوق

  ییگیتلر ایچیده زرباغ تونلیگیم .

*****  

  اولتیریب من کتته تامنى توریده،

  ایککى کوزیم سرپل جان نى یولیده.

  سرپل جان نى تاغ و تاشى اوییلسین

  باشى کورینسین. -آغه جانیم بویى 

*****  

  تدى دیب اوردینگ آنه م ،ایگنه گینم ای

  امان قال گین آنه م . -مین کیتر من ساغ 

  آق سوتینگگه راضى بولگین آنه جان ،

  امان کیته ى دعا بیرگین ، آنه جان .

*****  

  بیریگه باقه دى ،-ایکّى درخت بیر

  اورته سیدن آبِ زمزم آقه دى .

  آبِ زمزَم سویدن ایچگن تاغَم ،

  اغم ،خاتین آلیب بیزلردن کیچگن ت

  خاتین آلیب بیزدن کیچمس اید ینگیز ،

  غم بیلن درمان ده بولگن سیز تاغم .

*****  

  بیریگه سایه دى ، -ایکّى درخت بیر 

  اورته سیده زیبا جان کر یایه دى .

  یخشى نینگ بیرگن پولى دستمایه دى ،

  دى . "ضایع"همیشه یمانگه عمرینگ ضایه 

*****  

  جان ،ایکّى کوزیم یولده قالدى ، خدا 

  مینینگ یاریم نیرده قالدى ، خدا جان .

  مینینگ یاریم جایدادیگه ییتیشدى ،

  مینى بورگه یککه قویدى ، خدا جان .

*****  

  ایشیکیدن بویله دیم ، کوردیم اونى ،

  کاکلى و چون عجب گلزارى نى .

  کاکلیگه یره شر مشکین تراغ ،

  اوزى اونده کورمه دیم دیدارینى .

*****  

  وزیگه توت پیشیبدى ،ایشیگیمنى ک

  دشمنیم نى کوزیگه گُل توشیبدى .

  اویى کویگور باى قیزى نى قولیدن ،

  خیر آباد کوچه سیگه خون توشیبدى .

*****  

  اى دوستلریم خواجه خیران کیته میز،

  باره باغ و بوستان ییته میز. -باره 

  عزرائیل کیلسه جانیم نى آلگه نى

  .جاندى بیریب، ارواح آلیب قیته میز 

*****  

 اى ییگیت آتینگ نیمه مخصوم زاده،

  سن که کوپنى کورگنسن ملا زاده.

  سین اوزینگ کوپنى کورگن ملا زاده

  مین که بیر آچیلمه گن گلى لاله .

*****  

  اى خدا یا من نیچون دیوانه من،

  تندرى توسنگگه توشمه ى یانه من.

  بو دنیاده بار ایدى ایککى دوستیم

  ورمه ى اوله من .بیرین کورسم بیرین ک

*****  

  اى فلک سین مینى قیلد ینگ ناتوان،

  پاده وانلیکدن بولیب من ناتوان.

  ناتوان لیک زخمى نى کورگن اید یم

  اولتیریب تورماققه حالیم، نى گمان .

*****  

  اى خدایا یاشلیگیمده، اولسم ایدى،

  بهشت نى اوچمه قوشى بولسم ایدى.

  بهشت نى اوچمه قوشى اوچر کیتر

  ت نى بلبل قوشى بولسم ایدى .بهش

*****  

  اى خدایا دولتیم زیاده قیل،

  قوى بیرسنگ برى سینى، قوزى قیل.

  تیوه بیرسنگ اوندن هم اضافه قیل

  آت بیرسنگ دشمنیم، پیاده قیل .

*****  

  اى خدایا! بیِر مرادیمنى شوگون،

  غصه لر قیلدى یوره گیمگه، توگون.

  غصه لر قیلسه یوره گیمگه توگون

  ونلر آچیلسین تیله گیم، شوگون .توگ

*****  

  اى خدایا! آسمانى بى ستون،

  شو دنیا ده بار میکن بغرى بوتون،

  شو دنیا ده بولسه گر بغرى بوتون

  کاغذ د ن قلعه سالى، قاردن اوتین .

*****  

  اى خدایا! قُد رتینگنى شیوه سى،

  فرزند دور آدمیزاد میوه سى.

  آدمى گه اوغیل فرزند بولمه سه 

  یل قالر آتى بیلن تیوه سى .سب

*****  

  ایشیگینگه سوپه ساله ى چیم بیلن،

  سن قاله سن کیم بیلن. -من کیته من 

  من کیته من یولده یولداشیم بیلن

  سن قاله سن اویده کوز یاشینگ بیلن .

*****  

  کورد یم من اونى، -ایشیکد ن بویله د یم 

  کاکل و چون عجیب گلزارنى.

  تراغ کاکیلیگه یره شر مشکین

  اویده کورمه د یم د لدارینى. -اوزى 

*****  

  ایشیکد ن بوینینى غاز ایتگن چیلیم،

  قه ییریلیب آغمگه ناز ایتگن چیلیم.

  باشیگه بیر چوغ آلاونى قویدیریب

  دود ینى یوره ککه جاى ایتگن چیلیم .

*****  

  بوغداى بوییگه، -اوراق سالد یم ارپه 

  لیگه.سوراق سالد یم قیصارجان نینگ یو

  باریب ایتینک قیصار جان نینگ خانیگه

  زیبام نى یوبرسه لر اوز اوییگه .

*****  

  اولتیریب من کتته اوى نینک تُوریده ،

  ایککى کوزیم دروازه نینگ یولیده .

  "سینى کوزینگ نى یولده؟"خلق آیته دى: 

  مینى کوزیم زیبا جانیم یولیده .

*****  

  اوق آتد یم اچیق تماکى آنه جان،

  دل، اچیق ماکى آنه جان. عشق

  من که کوید یم باشقه منگه کویمه دى

  کویگه نیم بغریم نى چاکى آنه جان 

********** 

 بب

    

  بیرکه ده اوزدى تونیم نینگ باغینى،

  اورته گه قویدى جدالیغ داغینى.

  آغه جانیم، مهمان بولیب کیتسه لر،

  مشعل یاقسم ایلیگیم نى یاغینى.

*****  

  گ باشیدن،بیر گل اوزدیم باغ گلى نین

  خوش خبر کیلدى یاریم نینگ قاشیدن.

  خوش خبر کیلسه یاریم نینگ قاشیدن،

  گل بیلن بادام ساچه یین باشیدن.

*****  

  بیر گل اوزدیم بیر درخت نینگ باشیدن،

  بیر خط کیلدى آغه گینم قاشیدن.

  بیر خط کیلسه آغه گینم قاشیدن،

  اوچ ایله نیب بادام ساچه ى باشیدن.

*****  

  ک آته ى دشت میدان اوستیگه،بیر کیس

  بیر غزل آیته ى شو اولیم قصدیگه.

  بو دنیا دن نا امید کیتگن آنم،

  گل آچیلسین مزارى نینگ اوستیگه.

*****  

 بازار باریب اوقاله یدى کوزى نى،

  آلیب کیلدى استرى آق بوزى نى.

  من قییمه دیم استر آق بوزى نى،

  کوترمه سین ، بیوفا نى سوزى نى.

*****  

  بالاخانه اوستیده بوغدائیم بار،

  عسکر یازیم کیتسه لر یوز وائیم بار.

  عسکر یازیم کیتسه لر حق یولیگه،

  کمر بندى یره شر آق بیلیگه.

*****  

  باشگینم آغریب کیله دى نرید ن،

  خوش خبر کیلمه یدى اکه م سرید ن.

  خوش خبر کیلسه اکه م سرید ن،

  سویونچى بیره ى ساچگینم نى تارید ن.

*****  

  باققه باردیم، اوزیم اوزدیم شیره دار،

  من نیمه قیلدیم ، یازیم گیله دار؟

  من نیمه قیلدیم ، یازیم گیله دار،

  یازیم گه قلپاق تیکه ى ، زنجیره دار.

*****  

  باققه باردیم، اوزیم اوزدیم یگانه،

  مینینگ اوزیم سیزگه بولسم دوگانه،

  زیبا جانیم ایله نه یین بویینگدن،

  بولسنگ بیریب کیتگین نشانه. کیتر

*****  

  باققه کیردیم باغ گلى نى تاپمه دیم،

  گلى زیبا شفتالى قویدى تاپمه دیم.

  گلى زیبا شفتالینگیز هم بولمه سین،

  بیزگه ایتگن وعده یالغان بولمه سین.

*****  

  باققه کیردیم اوزیم اوزدیم شول زمان،

  سایه سیگه زلفیم اوینه یدى یامان.

  نگ یخشى کورگن آنم دن، باریب سوره

  امان؟ -کیلینى اولتیریبمى ، ایسان 

*****  

  باغ ایچیده باغ نما یانیم اوزه ت،

  گل ایچیده گل نما یانیم اوزه ت.

  اولتیریبمن غم و غربتگه چومیب،

  بلبلیم ، جانیم، غزلخوانیم اوزه ت.

*****  

  بو درخت قنداغ درخت بیر برگى یوق،

  نده یوق.همه نینگ آنه سى بار بیر می

  آنه لیکلر خلق ایچیده دانه دیر،

  بى آنه من بغریم اوتد یک یانه دیر.

*****  

  بو دنیا دلدار ایکن ، مین بیلمه دیم،

  درختلر گلزار ایکن ، مین بیلمه دیم،

  سایه سیگه بیر زمان اولتیرمه دیم،

  شول زمان دوران ایکن مین بیلمه دیم.

*****  

  ن،بو کون اوچ کون بوله دى آغم کیتگ

  قیرق بیر حجره گه توله ناریم کیتگن،

  اى دوست لر ، گپیرینگلر ، دیوانه من

  تنیمدن سوغیریلیب جانیم کیتگن.

*****  

  بخارانى قویلرى در دانه قوى ،

  لاله قلپاقنى آلیب باشینگه قوى.

  لاله قلپاق قاقمه جیلک لیک یاریم،

  سین تانگدن خط یازیب آلدیمگه قوى.

*****  

  دیر برگى یوق،بو قنده ى درخت 

  همه لرنى یارى بار ، بیر منده یوق.

  همه لرنى یارى اول کوز اوستیده،

  مینینگ یاریم بهشت نینگ اورته سیده.

*****  

  بوغداى سالدیم تیگیرمان دى بوغزیگه ،

  مهمان بولدیم سیور یاریم اوییگه.

  مهمان بولسم سیور یاریم اوییگه

   اون ایله ب ، خمیر قاره یین توییگه.

********** 

   تَنیمگه بخمل کویلک کییب باره ى،

  آغه جانیم تویینى بیلیب باره ى.

  آغه جانیم تویینى بیلیب بارسم

  باشیمگه سرپایینى قوییب باره ى.

*****  

  دوگور ایته دى، -تخته کوپریک دوگور 

  چیقیب قره نگ آغه جانیم اوته دى .

  آغه جانیم آلد یده آشنالرى

  دى . شوندن باریب سخى جانگه اَیته

*****  

  تَقر ایته دى، -تخته کوپریک تَقرَ 

  اوستید ن قیرق آلتى آتلیک اوته دى .

  آغه جانیم آلد یده آشنالرى

  خطگه قره ب غزل اوقیب اوته دى .

*****  

  تخته کوپریک سیل باسیبدى دوگانم،

  آق یوزینگنى خال باسیبدى دوگانم

  دانه -آق یوزینگنى خاللرى دانه 

  ت، بوله دى دیوانه .سینى کورگن ییگی

*****  

  تخته کوپریک اوستیده بوغدایم بار ،

  مینینگ یاریم کیته دى د لداریم بار.

  مینینگ یاریم باره دى حق یولیگه

  بیلیده چیگیرت گلُلى رومالى بار .

*****  

  تخته کوپریک اوستیدن بیگلر اوتر،

  بیگلر یانباشیدن آغه م اوتر.

  راست ُقولیده کتابى اوقیب اوتر

یره ب اوتر .چپ قُولیده بلبلى س  

*****  

  تیمیر اصلا کورینه دى یلدیرله ب

  کتته دولت لرنى آل! خالق دین تیله ب.

  طالعیم گر کتته دولتلر، بیرمه سه

  خان قیزى نى آله من زلفین سنه ب .

*****  

  تام گینه م آرقه سیده بازار یولى،

  بازارچیلر سوره یدى کیم نینگ تویى ؟

  وره مه سه، یاریم تویىس -سوره سه 

  یاریمگه یره شه دى کیاو تونى .

*****  

  تامگینم آرقه سیده زنبور چه لر،

  ایسکه ب، اوته دى باى بچه لر. -ایسکه ب 

  باى بچه نینگ قاشیده عمکیسى

  بیلیده زرین پوته، تما کیسى .

*****  

  تامینگیز آرقه سیده بازار یولى،

  ؟بازارچیلر سوره یدى کیم نینگ تویى 

  سوره مه سه، آغم تویى -سوره سه 

  آغمگه یره شه دى، کییاو تونى .

*****  

  تامینگ نینگ آرقه سیده سیل اوته دى،

  سیل مینن ایککى اوردك تینگ اوته دى

  اورده ك نى باغله ماققه ایپک کیره ك

  عاشق نى سوره ماققه یوره ك کیره ك.

*****  

  یولى، بازار سیده آرقه تامینگیز  

  سوره یدى، کیم نینگ تویى ؟ بازارچیلر

  سوره سه، سوره مه سه، آغم تویى

  آغمگه یره شه دى کییاو تونى .

*****  

  تام اوستیده ناغاره تونترد یلر،

  آغه جانیم ایتتى دیب، اختر دیلر.

  آغه جانیم ایتگه نى یالغان ایکن 

  خانیمى نینگ قوینیده یاتگن ایکن .

*****  

 یشه نى،تام اوستیگه کیم قوییبدى ت

  همسایه جان ایککى کوزینگ روشنى

  آقسقال لر کیلدى قلَین بیچگه نى

  بو د نیا نى مالى گه بیرسم سینى .

*****  

  تام اوستیده تیک توره دى قیزگینه،

  اکه م اوچون جان اوره دى قیزگینه.

  شبرغان نى ییگیتى نى کوید یریب

  مزارلیکنى یاش کوره دى قیزگینه .

*****  

  لى، آینه ن د نینگ ورگهت اوستیده تام  

  گلى قاه قاه یوره گینگ د ن آینه لى.

  سى میوه نینگ طرف هر قاه قاه گلى  

  خمچه د یک لرزان بویینگدن، آینه لى .

*****  

  تاغده، ارچه مینگ ییل، عمر قیلیبدى،

  کونده سى نى زرگر، کومیر قیلیبدى

  زرگر قیلگن کومیر، ادا بولمه یدى

  لمه یدى .خدا قوشگه ن تقدیر جدا بو

*****  

  تاش اوستیگه کیم توکیبدى غوزه نى،

  توته یلیلک مى، توتمه یلیک مى، روزه نى.

  آغمگه بیرسین بیر شهزاده نى

  نان ایمه ى، نهار توته یلیک روزه نى .

*****  

  تاقچه گه پیاله قوید یم بیلمه دى،

  بیک آغم گه خط یوباردیم کیلمه دى.

  پیچک -بیک آغم نینگ یوللرى پیچک 

  کیلین جانگه یره شر، طلا کجک .

*****  

  تاققه چیقدیم گل بنفشه تیرگه نى،

  خیال قیلد یم، آى یوزینگنى کورگه لى

  آى یوزینگ گه آشنا قیلمه دینگ منى

  مهربانیم حققه تابشیردیم سنى .

*****  

  تاققه چیقدیم تاغ بادا منى تیرگه نى،



48 
 

  خیال قیلدیم آى یوزینگنى کورگه نى.

  ىن توشگه  وینوگینگدنآى ایمس من، ت

  سو، ایمس من ایشیگینگدن آققه نى.

*****  

  تاققه چیقدیم تاغ نینگ اوستى لاله مى ؟

  کیته ى د یسم نازلى زیبام قاله مى ؟

  خدا بیرگن منى گلى زیبامگه

  مین سیومه سم یوره ککیننگ قاله مى ؟

*****  

  تاقچه گه پیاله قویدیم تولمه دى،

  کیلمه دى.من یاریم گه خط یوباردیم 

  کیلسه کیلسین شو آى نینک اون بیشیگه

  .قاشیگه ى باره اوزیم  -کیلمه سه او 

*****  

  تاقچه گه پیاله قوید یم تورمه دى،

  من آغم گه خط یوباردیم کیلمه دى.

  پیچک -آغه گینم یوللرى پیچک 

  ینگَمگه یره شه دى، طلا کجک.

*****  

  تاغ اوستیده تاغاره تونتردیلر،

یتّدى دیب، اختر دیلر.دوگانم نى ا  

  دوگانم نى ایتگه نى یالغان ایکن

  سیور یارى قوینیده، یاتگن ایکن .

*****  

  توتگه چیقسه توکیله دى، سیور یار،

  قیزیل کویلک سیتیله دى، سیور یار.

  اگر یارنینگ آق بیله گید ن اوشله سه

  شاده مرجان توکیله دى سیور یار .

**********  

    

  حح

  تاشیر، آه ییگیت، -حیاتینگ آشیرمه 

  دیوارینگدن منى آشیر، آه ییگیت

  آته جانینگ چیقسه عدالت تختیگه

  گل انار تونینگ گه یا شیر آه ییگیت .

**********  

 خخ

  خط بیته من، من بلبل نینگ بالیگه

  یوباره من قیصار جان نینگ شهریگه.

  یوباره من یازى جانیم اوقیسین

  .جوابى نى تیزراق منگه بیتیسین 

*****  

  خواجه المار اوستیگه قار یاغه دى،

  بیر کیلین اویدن چیقیب، قوى ساغه دى.

  یا کیلین اویدن چیقیب قوى ساغمه گین

  سینى کورگن لرنى ایسى آغه دى .

**********  

 چچ

  چرخ گینم آلمه شیقیلداق اورگیله ى.

  ى، اورگیله  آته نگیز بیزگه قرینداش

  ایدیک آته نگیز دن بیتته قیز تیله ب،

  آته نگیز کوزلریده، یاش اورگیله ى .

*****  

  توریش، خمیر قولاغیده  چرخ گینم

  مین سینى تینگگینک ایمس، غوزه فروش.

  سینى تینگینگ چولده گى چول بچه لر

  مینى تینگیم باغده گى گل غنُچه لر .

*****  

  چرخِ گردان اَیله نه دى، زیل بیلن،

  یامان آدم اولدیردى، تیل بیلن.

  نى تارتسه کیله دى قیل بیلن یخشى

  یامان قورسین، کیلمه یدى فیل بیلن .

*****  

  چرخ گینم اَیله نه دى اوز باشیگه،

  بیر آغم آلمه یدى منى یادیگه.

  بیر آغم آلمه سه منى یادیگه

  یقه سیگه گل تیکه ى اندازه گه.

*****  

                 

  چرخ ییگیریب چارباغ آلگن اوزگینم،

  کن اوزگینم.سایه سیده رومال تیک

  من ایشیتد یم کیتگن آغم کیلدى دیب

  یولیگه جانیم نى تیککن اوزگینم .

*****  

  چرخ ییگیریب چارباغ آلگن اوزگینم،

  سایه سیده رومال تیککن اوزگینم.

  مین ایشیتدیم کیتگن آغم کیلدى دیب،

  قوى آلیب خدایى قیلگن اوزگینم.

*****  

  من، هاره  ییگیریب چرخ -  چرخ ییگیریب

  خ دن توریب دوگانمگه باره من.چر

  دوگانم شیرین تیلینى بیرمه سه

  خنجر آلیب یوره گیم نى یاره من .

*****  

  چرخیم نى قولاغیدن اوچدى قوشیم،

  چرمگر چارباغیگه توشدى قوشیم.

  چرمگر چارباغیدن گل کیلتیرینگ

  گل نى قوییب بیزگه بلبل کیلتیرینگ.

*****  

  دى، هن اَیله گینم چرخ -  چرخ ییگیریب

  اویگه کیرسم قره ساچ تولغه نه دى.

  قوي سوییب کاکل تَره ب، آلگن یاریم

  اولیانینگ گیردیدن اَیله نه دى .

*****  

  چرخیم نینگ قولاغیدن اوچدى قوشیم،

  قلندر چارباغیگه توشدى قوشیم.

  قلندر چارباغیدن گل کیلتیرینگ

  گل نى قوییب بیزگه بلبل کیلتیرینگ.

*****  

  غیده بلبل قوشى،چرخیم نى قولا

  کیشى یارى کیشى نینگ کونگیل خوشى.

  کیشى یارى کیشى گه قیلمس وفا

  اوشبوغم بیلمس ییگیتلر نینگ ایشى .

*****  

  چرخیم نینگ سرپره سى سکیّز توگون،

  سکّیز آى کیتگن یازیم کیلگى شوگون.

  سکّیز آى کیتگن یازیم کیلسه شوگون

  باشیدن اوچ اورگیله ى اوشه شوگون.

*****  

  چقماق چاقسم اوت بیره دى تَنَم گه،

  باریب اَیتینگ آق سوت بیرگن آنم گه.

  شام و سحر یوره ك بغریم د یر، کباب

  مین بارگونچه خد مت قیلسین صنم گه .

*****  

  چینریلیب چیققن چنِار برگیز قنَى،

  عشق بیلن آلگن یاریم مهریز قَنى.

  اَولْگى عشقیز بیلن آلد یز منى

  گه سالد یز منى .آخرى غمخانه 

*****  

  چیلیم نى چیککن یاریمدن اَیله نى،

  تماکى توککن یاریمد ن اَیلَه نى.

  شهرنینگ اورته سیگه د کان قوریب

  سلطنت قورگن یاریمدن ایله نى.

*****  

  چیمد یلله ب، چیققن چنِار برگینگ قنى،

  یارینگ قنى. -همه ده بارد یر یارى 

  یارلیکلر ایل ایچیده دردانه دیر

  یارى یوق نینگ بغرى اوتد یک یانه د یر .

*****  

  چیغچید ن چیققن نهالیم کیل بیراق،

  نهالیم کیل بیراق. -خمچه دیک نازیک 

  نهالیم کیلمه سنگ -خمچه دن نازیک 

  د سته گل بولَى زلفینگ گه تاق .-د سته

*****  

 چیلیم نى چیککن آغم د ن اورگیلَى،

  ،کیفینى بیلگن آغم دن اورگیلَى

  مزارجان یازلریده چکَر اوریب

  سلطنت سورگن آغم دن اورگیلى.

*****  

  چیلیم چیکسم باشگه چیقَر خُمارى،

  یار کوینیده قالدى بوینیم طومارى.

  هیچ بهانه تاپمه د یم ینه بارسم

  بیر نشانه بولسین بوینیم طومارى.

*****  

  چیغه دن چیققن نهالیم کیل بیراق،

  بیراق. خیمچه دیک نازك نهالیم کیل

  نهالیم کیلمه سنگ -خمچه دیک نازیک 

  دسته گل بولَى زلفینگ گه تاق .-دسته

*****  

  چاپیب چیقسم دریچه لر آچیلر،

  اورته سیده لعل و مرجان ساچیلر.

  اورته سیگه لعل و مرجان ساچیلسه

  قیزیل گل مغجه ده بولسه، آچیلر .

*****  

  چار دیوارده چرخى قالگن دوگانم،

  یغى قالگن دوگانم.قازیق ده ساچ

  قاچیب کیتدى یارى بیلن قوشیلیب

  شبرغانده آتى قالگن د وگانم .

*****  

  چار شنبه چاشگاهسیده آتیلدى یار،

  آتینى تیاغى هرد م بیقرار.

  اوز قولیمده یوق ایکن هیچ اختیار

  قسمتیم ده بار ایکن بیگانه یار.

*****  

  چارباغ نینگ اُول یاغیده اچچه یاغاچ،

  لحمد اوقیدى قلد یر غاچ.اوستیده ا

  قلد یرغاچ اوچر بولسنگ یانیم دن اوچ

  قناتینگگه خط بیته ى آغَمگه اوچ .

*****  

  چار شنبه کون تورت طرفگه قَره یمن،

  پنجشنبه کون عنبر کاکل تَرَه یمن.

  ایشیتیب من کیتگن جانیم کیله دى

  دوبیل قاقیب بازارچى دن سوره یمن .

*****  

  ن اورگیلَه ى،چار شنبه نى چاشیگه م

  ایپک سلله، باشى گه من اورگیله ى.

  کیم کیلیبدى منى یاریم نى کوریب

  سیور یاریم قاشیگه من اورگیله ى.

*****  

  چارباغ ایچره کورینه دى قَد ینگیز،

  یککه لیکد ن سرغه ییب دیر، رنگینگیز.

  یاشیمیز "ایککم اوتوز"سوره سنگیز 

  غصه و محنت نى چیکدى باشیمیز .

*****  

  چولده گى ایلان نى آتیب اولد یرینگ،

  یازى ده ى غریب نى آتگه میندیرینگ.

  یازى جان سیز هم غریب، بیز هم غریب

  میندیرینگ . -ایاغى تولدى تیکاندن 

*****  

  چولده کوردم چول بورى نى اویینى،

  ساغینیب من آغه جانیم بویینى .

  ساغینسم ساغینمه سم ایرته، کیلر

  ى، آق یولینى .جاروب آلیب سوپیره 

*****  

  اویینى، نى بورى چول کوردیم چولده  

  ساغینیبمن یازى جان نینگ اوزینى.

  کیلر ایرته سم ساغینمه ساغینسم  

  سولگین آلیب سوپیره ى آق یولینى .

*****  

 چولده کورد یم چوچى مامه سایه سى،

  نار توغیبدى یازى جان اروانه سى.

  نارمیکن لوکچه میکن تَیلاقچه سى

  طلاد ن بولسین مونى بوسا غه سى .

*****  

  چولده کوردیم چوچِى مامه، سایه سى،

  نار توغیبدى آغه جانیم تیوه سى.

  نار توغیلسه آغه جانیم تیوه سى

  طلاد ن بولسین اونینگ بوسا غه سى .

*****  

  چولده کوردیم چوچى مامه، سایه سى،

  مین بولایین یارگینم صداغه سى

  قوزى بولسین -سین مین بارگونچه قوى بول

  مین بولاى گوهر قولینى قَمچیسى .

**********  

 دد

  دریا نینگ نریاقیده قوش هیده گن ،

  قوشینى قلاغینى بوش هیده گن .

  بیلیده پوته سى یوق ایپ باغله گن ،

  کیسه سیده پولى یوق قیز خواهله گن.

*****  

  دریا نینگ نریاقیده یکّه شیبیت ،

  یکّه شیبیت تگیده میرزا ییگیت.

  باریب کورینگ آنه جان قنده ى ییگیت

  قولیده لیلى کتاب برنا ییگیت.

*****  

  دروازه نگیز دروازه مگه باقه دى،

  اورته سیدن آب زمزم آقه دى.

  آب زمزم سویدن ایچگن یازى،

  خاتین آلیب زیبا دن کیچگن یازى.

*****  

  دریا گه تاش تشله مه ، آقر کیتر،

  انه گه قیز بیرمه ، آلر کیتر.بیگ

  بیگانه گه قیز بیرسنگ رنگى سریغ ،

  کوزیدن یاش آقه دى مثل اریغ.

*****  

 دریا دن آقیب بارر آق بلیغیم ،

  بیپیچاق حلال بولگن ، جان بلیغیم.

  خدا دن تیله گه نیم اوز لایغیم ،

  ناخواستدن کیریب کیلدى نالایغیم.

*****  

  اغیده دیر قیزیل گل،دریا نینگ نر ی

  ایریم سرى کیته دى منه شو یول.

  بو یول نینگ رهبر لرى کیم لر بولسه،

  یار آلدیگه بیزلرنى ایلتیب قویسه.

*****  

  دریا نینگ نر یاغیدن عطار کیلر ،

  آق ایپک ، قیزیل ایپک ساتیب کیتر.

  یلیک، ته تیله ایپک قیزیل ، ایپک آق  

  کتته تاغم بیلیگه، اوره ته یلیک.

*****  

  دریا نینگ نر یاغیده بیر کوزه ماش ،

  آتیمنى ایگر له یدى بیر قلم قاش.

  آتیمنى ایگر له یدى ، یوگن له یدى ،

  ایاغى اوزنگیده ، کوزیده یاش.

*****  

  دریا نینگ نر یاغیده یاتگن ییگیت ،

  خدا نینگ رحمتیگه ، باتگن ییگیت .

  تگیده قالین گیلم ، ملله کیگیز ،

  گن ، ملا ییگیت.مدرسه ده اوقی

*****  

  دریا نینگ نر یاغیده کوردیم سینى ،

  چادرى چمبر بیلن سیودیم سینى .

  بیر سیودیم ، ایکّى سیودیم ، سوکدینگ مینى ،

  نامرد نینگ اوغلى بوله ى ، قویسم سینى.

*****  

  دریا نینگ نر یاغیده ، میانه من ،

  میانه گه ته یه نیب گل ، یایه من.

  نقره ، پیاله من ، یریمى طلا ، یریمى

  یازیگه سلام بیرسم ، اویاله من.

*****  

  دریا نینگ نر یاغیده سیلِ بوران ،

  گل تیریب ، دسته قیله دى بیر جوان.

  عزت و اکرام بیلن بیردیم سلام ،

  سلام علیک آلمه ى بولدى روان.

*****  

  دریا نینگ نر یاغیده تال بار ایکن ،

  تال تگیده بیر کیلین یاتگن ایکن .

  ایزیدن بیر آتلیغ باره ویرسه،

  یوزیگه گل رومالین یاپگن ایکن.

*****  

  دریا نینگ نر یاغیدن سو کیله دى،

  سو بیلن ایکّى اوردك تینگ کیله دى.

  اورد ککه اوردك مناسب، غازگه غاز،

  ییگیت گه قللیغ مناسب، قیزگه ناز.

*****  

  دریا نینگ نر یاغیده ، شفتالى زار ،

  ، قیزلر بازار .شفتالى زار تگیده 

  اى ، قیزلر اوریش منگلر ، ایپک اوچون ،

  ییگیتلر جان بیره دى سیزلر اوچون.

*****  

  دریا نینگ نر یاغیده چیلیم غوزه ،

  چیلیم غوزه تگیده ، طلا کوزه .

  طلا کوزه آلماققه بیله ك کیره ك ،

  یار بیلن یوریماققه یوره ك کیره ك.

*****  

  اچ ،دریا نینگ نر یاغیده قسم یاغ

  قسم یاغاچ اوستیده قوش قلدیرغاچ .

  قوش قلدیرغاچ اوچر بولسنگ یانیمدن اوچ ،

  خط بیره من قوانیب ، یاریمگه اوچ .

*****  

 دریا نینگ او باشى بار ، بو باشى بار ،

  تیوه چى نینگ کوك تیکانگه ، خوشى بار.

  قولیده اره سى بار ، تیشه سى بار ،

  بار.باشیده مینگ تنگه لى سله سى 

*****  

  دریا نینگ اول یاغیده ، شمع یانه دى ،

  شاهى تونلیک ، بیداو آتلیک کیله دى .

  شاهى تونلیک ، بیداو آتلیک بیک آغم ،

  چپ بیریب ، جو خانه دن کیله دى.

*****  

  دریا نینگ سین وقیگه ، مین بقیگه ،

  تماکى تارتر بولسنگ کوز اوستیگه ،

  تماکى تارتر بولسنگ باشیم چیلیم ،

  ایچیده گى قور قورى بولسین دلیم.

*****  

  دریا نینگ سین وقیده ، مین بقیده ،

  قول توتیشیب قیچقیره ى : اوت بقیگه.

  مین بارسم ، ایللر ملامت قیله دى ،

  کورسه کوزى کور بولسین ، اوت بقیگه.

*****  

  دوگانم د لدل درخت نینگ دانه سى ،

  دوگانمنى ایرگه ، بیرمنگ آنه سى .

  ى ایرگه ، بیرمنگ آنه سى ،دوگانمن

  زر آلیب زرگرگه ، بیرمنگ آنه سى .

*****  

  دریا نینگ اول یاغیده اچچه یاغاچ ،

  اوچیده الحمد اوقیدى قلدیر غاچ .

  قلدیر غاچ اوچر بولسنگ ، یانیمدن اوچ ،

  قناتینگه خط یازه ى آغم گه اوچ.

*****  

  دریچه دن قره ب تورگن دوگانم ،

  ن دوگانم .قره که جک تره ب تورگ

  یارى نى کیلیشینى او ایشیتیب ،

  قلدیر غاچ دیک سیره ب تورگن دوگانم .

*****  

  درایى کویلک کییب توت قاقه دى ،

  دشمنلر اولگن کونى گل تاقه دى .

  دشمنلر، اولسین ، اورنیدن تورمه سین ،

  قیرقى تولیب ، قیرق آشینى کورمه سین.

*****  

  ،دره آق بیله گیم ، قیزگینه  -دره 

  قانگه تولگن دیر یوره گیم قیزگینه ،

  قانگه تولگن دیر یوره گیم، دیمس من،

  نور دیده تاج سریم ، قیزگینه.

*****  

  دشت ارا تورگن گیاه سن ، دلبریم ،

  نظریمگه توتیا سن ، دلبریم.

  بیر کوره ى، -بویگیننگنى راست قیلگین 

  گوهر قیمت بهاء سن ، دلبریم.

*****  

  قریدى بو ییگیت ،دیوالدن بویله ب ، 

  کونگلیده اویله ب قریدى بو ییگیت.

  کونگلیده اویله گه نى مناسب یار ،

  مناسب یارگه قریدى بو ییگیت.

*****  

  بویله ب باقه من ،-دیوالینگدن بویله ب

  قیرغى بولیب شاه قناتیم قاقه من .

  قیرغى بولیب شاه قناتیم قاققنده ،

  زامبیر بولیب شیرین ایتدن چاقه من.

*****  

  دوگانه جان ایکیمیز بیردیکگینه ،

  کاوشیمیز نینگ نعلى قیلد یکگینه.

  لر، سالسه قفسگه بیر ، ایکیمیزنى  

  ایکیمیزنى طوطى مینا دیسه لر.

*****  

 دوگانمنینگ دوگانه سى بار ایکن ،

  دوگانم نینگ هم نفسى بار ایکن .

  دوگانم نیکیگه ، باره ى دیب ایدیم ،

  یده سى ، بار ایکن.اویى قورغور ، بخش

*****  

  دنیانى دنیا دیب اوتگن ، بار میکن ،

  دنیانى پایانیگه ییتگن ، بار میکن .

  ، گر بولسه  دنیانى پایانیگه ییتگن

  مینینگ دیک ارمانده اوتگن بارمیکن.

*****  

  دریانى شمالى بولدیم آنه جان ،

  یخشیلر یمانى بولدیم آنه جان.

  ،قولیمده طلا چیلیم سرخانه سى 

  یازى جان خُمارى بولدیم آنه جان.

**********  

 زز

  زرد وزى کویلککه زامبیر اوچ بولر ،

  صنم جانگه اویدن تورسه کیچ بولر .

  صنم جان نى جایدن تورسه کیچ بولر ،

  قیر میزى لبیگه آغم اوچ بولر .

*****  

   ، یب د اوزیم کیردیم  زیبا جان باغینگگه

  د یب . ایگه سى قیچقیره دى ها قیزیم

  اى فلک شو بلادن قوتیلسم من ،

  دو باره توتمه ى آتینى اوزیم دیب .

*****  

ر   زیبا جان ساچین تَرَر ، ساچین تَرَ

  ساوچیلر کیلمه دیب یولگه قرر .

 ر   تاکى قَرَر ، -بیر قرر ، ایکّى قَرَ

  اویگه کیریب زلفینى ، بیر بیر سنر .

*****  

  ینه ،زیبا جان تام ساله دى ، پست پست گ

  ایچیکه گل یایه دى ادرس گینه .

  گُلیدن آله ید یسم تیکانى بار ،

  سویدن ایچى د یسم ، ایلانى بار .

*****  

 زیبا جان زیبا بوینگ دن اَیله نى ،

  یانه گه تیککن اویینگدن اَیله نى .

  ، بولسین طلا اویینگ تیککن گه یانه   

  قیزینگ ملا بولسین . -ایچیده اوغیل 

*****  

  با جان ، زیبام سینگه پیوسته من ،زی

  سینى کورماققه اوزیم هوسده من .

  اگر سینى کورمه ى اولسم ، زیبا جان ،

  قیامت کونلریده دل خسته من .

*****  

  زیبا جان نینگ اوچ قمیشده اویى بار ،

  ینگى چیققن نو نهال دى بویى بار .

  ینگى چیققن نو نهال نینگ دانه سى ،

  گ آنه سى .یازى نى بدرغه قیلمن

*****  

  زیبا جان هیده قوشینگنى من باقى ،

  ایشیگیندن دریا بولیب من آقَى .

  ایشیگیندن دریا بولیب آقمه سم ،

  بوى گیننگدن مرجان منچاق لر تاقَى .

**********  

 سس

  سوزى پاکد یک یرقیره یدى تونینگیز،

  جوهر جانیم نى آلدى کوزینگیز

  دیماوزینگیزدن بیر شیرین سوز ایسته 

  قره د یم جهان گه آیینه، اوزینگیز .

*****  

  سوزوان اَیتماق مینى یاد یم ده دور،

  نیگه بیر ماه پریلر یانیمده دور.

  کیتر -نیچه بیر ماه پریلر کیلر 

  کیلمه گنلرنى، داغى جانیمده دور .

*****  

  سوزوانیم یوق ایکن ساز ایله سم،

  قناتیم یوق ایکن، پرواز ایله سم.

  گ یخشى فعل و یمانیمقنى مینین

  تانگلر باریب آلد یگه راز اَیله سم.

*****  

  اَیته کویدى تیلیم، -سوزوان اَیته 

  سوزوان آیتماق منى جان و د لیم .

  سوزوان آیتمه سنگ، سن تور جایینگگه

  دوگاننگ ملامتین آل بوینینگگه .

*****  

 سوزوان اَیتر یوره ك نینگ توغرى سى،

  ن نینگ اوغرى سى.من بوله ى گوزه ل جوا

  کیچه پیتى منینگ یاریم کیلدى د یب

  بیلمه سم، قَیسى یوره ك دیر توغرى سى .

*****  

  سوزوان سبز ستاریم گه سلام،

  بویى تال کوزى خماریمگه سلام.

  بویى تال کوزى خمار، صاحب جمال

  بویینگه کوز تیگمه سین آلى طومار .

*****  

  سوزواننى آیته من اوخشه ته من،

  لیم تماکى بیرسنگ چیکه من.بیر چی

  بیر چیلیم تماکى نى کیفى بار

  نیچه بیر اوتکن لرنى یاد ایته من .

*****  

  سوزوان نینگ من آیته من کانى نى،

  مزارى مسگر، یه سه گن، جامى نى .

  مزارى مسگر، یه سه گن، جامى نى

  سین بیله سن، قیمت و ارزانى نى .

*****  

  ،سمرقند ساییگه قالدى، له گندیم

  قَیده قالدى مینینگ بویى بلند یم.

  کیتسه کیلر مینینگ بویى بلند یم

  صدغى سریمه قالسه، له گندیم .

*****  

  سریغ ارپه سمند آت تیشى ایمس،

  عاشق لیک هر بیر نامرد، ایشى ایمس.

  اوزاق قاچه سن -قول اوزه تسم اوزاق 

  مینى قولیم یولبرس نینگ تیشى ایمس.

*****  

  یم بوى گینم،سریق کویلک سروناز

  قیچقیرسم بلبل آوازین یارگینم.

  قیچقیرگنده بلبل آوازیم بیرمه سنگ

  تانگ ده آچگن تازه غنچم اوزگیننگ .

*****  

  سرغه ییب من، سرو درخت نینگ برگى دى،

  اَیله نیب من قوش پیچاق گلبندى دى.

  د یب "کیتگن یارینگ کیلدى"ایشیته من 

  آچیلیب من، گلِ لاله، برگى دى .

*****  

  سرغه ییب من سرو درخت نینگ برگى دى،

  قَیریلیبمن، قوش پیچاق، گلبندى دى.

  اشیتیب من زیبا جانیم کیلدى دیب

  آچیله من، باغ گلى نینگ رنگى دى .

*****  

  سرغه ییب، سریغ سمان بولد یم شوگون،

  سنى دیب شو جایلرگه کیلد یم شوگون.

  سن منى کیلگه نیم نى خوش کورمه سنگ

و   لْ هم خسته اید یم سولد یم شوگون .اَ

*****  

  سخى جان تورت بورجى ده تورت دروازه،

  اکه جان مزار کیلیبدى آوازه.

  اکه جان مزار کیلگه نى راست ایکن

  تانگى تیل کوچه سیده یورگن ایکن .

*****  

  سیور یاریم منى حویلیم یولینگیز،

  ده تویینگیز . "تیره مه"ینه یاریم 

  لمه سنگیز کیلمه نگیزآغه جانیم کی

  جان گینم کیمدن قالیبدى، کونگلینگیز .

*****  

  سینى اونده مینى بونده یره تدى،

  اورته میزده آقَر دریا یره تدى .

  آقر دریا ایدى کیم آقدى کیتدى 

  بى وفا یار ایکن تشله دى کیتدى .

*****  

 سرغه ریم من سرو درخت نینگ برگى دى،

  نینگ د مى دىقه ره ییممن آش پیچاق 

  ایشیتیب من کیتگن آغم کیلدى دیب

  آچیلیب من گلِ لاله برگى دى .

*****  

  ساچمه ساچیب یول آچد یم کیلمه دینگیز،

  پیستاقید ن تون بیچد یم کیمه د ینگیز .

  پیستاقى نى تونینى قاره کوریب

  یقین یولیم نى ینه، ییراق کوریب

*****  

  ساچ و زلفینگ لاله باتسین قیز گینه،

  سلسله نگ چککنگگه باتسین قیز گینه

  یارینگنى سیویب آلگن بوز کویله گى

  آلتى ییل صند یق ده یاتسین قیز گینه

*****  

  سایه قیَتدى یورینگ بیزلر، قه یته یلیک،

  آغم کیتدى دردین کیم گه آیته یلیک.

  آغم کیلسه رومالین، قوییب کیتر

  رومالین تیزه گه آلیب درد اَیته یلیک .

*****  

  ن،ایزید قَیتدیم منم قَیتدى سایه  

  ایشتان تیزیدن. -زیبا جان نى کویلک 

  ایشتان تیزیدن -زیبا جان نى کویلک 

  قَه ییریلیب موچچى آلر من، یوزیدن .

*****  

  سو ایچیده میلد یرله یدى، قیز گینه،

  یارى اوچون جان اوره دى، قیز گینه.

  یارى نینگ آلر خیالى یوق ایدى 

  یوباردى قیز گینه .اوزیدن جوچى 

*****  

  سو ایچیده سلیمان لر بوى بیرر،

  تار اوییده اکه جانیم توى بیرر.

    بره کلله، اکه جان همتینگّه

  قره مه یدى برنج نینگ قیمتیگه .

*****  

  چنیل آقه دى، -سو نى قره نگ انیل 

  یارنى قره نگ دریچه دن باقه دى .

  بیر باقیب ایککى باقیب، خوش یاقه دى

  یریلیب قلم قاشى نى، قاقه دى .قه 

*****  

  سو، تگیده شیلدیرله یدى، قیز گینه،

  آغم اوچون جان بیره دى قیز گینه

  آغم نینگ آلر خیالى یوق ایدى

   اورته گه ساوچى یوباردى قیز گینه.

  

 شش

  شبرغان یولى ییتیب دور اُورگیله ى،

  یولیگه گیاه بیتیب دور اُورگیله ى،

  یگن سیور یاریمایلده کیله د -آیده 

  کیلیشى نى اونیتیب دور اُورگیله ى .

*****  

  شمال تورسه قره زلفینگ قونغیراق،

  حسرتینگد ن کوییب اولد یم کیل بیراق.

  باره ى دیسم دوست و دشمن کوره دى 

  کورسه کورسین کوییب اولسین کیل بیراق .

*****  

********** 

  شمعد ن چِراغیم منگه باق، -شمعچیراغ 

  منگه باق. -غیم یخشى یاردن اوزاق را

  یقین بولیب کوییب یانیب یاتگونچه

  اوزاق بولیب انتظاریم یخشى راق .

*****  

  شام بولسه شاه درخت لر توکیلر،

  اولیم کیلسه تنده جانیم سوکیلر.

  گل خمچه دن اوزگن لر زار یوللریم

  تار لحد گه تیقیلر . -ایرته بارسم 

*****  

 شاه مردان دن کیله دى بیر نَفَس،

  طوطى قوش جولان اوره دى درقَفَس.

  طوطى قوش، اوچر کیتر قالر قفس 

  طوطى قوش نینگ ایگه سى ملا نفس .

*****  

  شاه مردان دن کیله دى تیوه لر،

  میوه لر. -اوستیده لیلاى شیدا 

  میوه لرنى خیرات ایتسنگ تیوه لر

  نى بولر . -خسته کونگلیم شاد ایتسنگ 

*****  

  ى تُونیم،شاهى مردان شاخیگه ایلد

  قه یریلیب آله ى د ید یم سیندى قُولیم.

  بیتمس قولیم -بیر طبیب ایکّى طبیب 

  آخیرى یار قوینیده بیتگن قولیم .

*****  

  شاهى مردان شاخیگه ایلدى تُونیم،

  قه یریلیب آله ى د ید یم سیندى قُولیم.

  کوندوز دائیما قیلد یم دعا -کیچه 

  م .سخى جان مراد بیرینگ بیتسین قُولی

*****  

  شام بولدى خان قیزى قیمیرله مس، 

  وقتى نى بیلمه سه قُمرى نالیمس

  یاشلیگیم ده منى کوید یر گن آنم

  حال ایتمس، یوره گیم خالیمس . -درد 

*****  

  شام بولسه شام درخت پیدا بولر،

  عاشق لیک ایکّى کوزدن پیدا بولر.

  عاشق لیک قیله من د یب قیلمه غرور

  ایشلر پیدا بولر .قییرده کى، مشکل 

*****  

  شام ده شهزاده د ن کیلدى خبر،

  مست اید یم اویقودن اویغندیم سحر.

  مست اید یم اویقودن اویغنمس ایدیم

  یارگینم جانیمدن کیلدى خبر .

*****  

  شام بولسه شام اییراغیم بار منى،

  شامده گى یاردن سوراغیم بار منى.

  باشگنینگ دن اَیله نى جانیم یاریم

  ررگه اضطرابم بار منى .بیر کو

*****  

  شمع اییراق شبنم چیراغیم یخشى راق،

  یامان یارد ن اوزاق راغیم یخشى راق.

  یانیب یاتگونچه، -یاوویق بولیب کوییب 

  انتظاریم یخشى راق . -اوزاق بولیب 

*****  

  شو کیچه بیر توش کوریب من آنه جان،

  قولینگیزده قوش کوریب من آنه جان.

  ینگیز فرزند ینگیزقولینگیزده قوش

  دولتینگیز . -باشینگیز ده تاجینگیز 

*****  

  شو کیچه یارگه باریب توشیلگه نیم،

  مینگ تنگّه یارغى بیریب قوتیلگه نیم.

  مینگ تنگه، هر بیر بوسنگ نینگ صد قه سى 

  قلپاغیم گیراَو، بیریب قوتیلگه نیم .

**********  

 طط

  طوطى قوش قُوندى دیوارنینگ غاریگه،

  پ نظر قیلمنگ کیشى نینگ یاریگه.کو

  کوپ نظر قیلسنگ کیشى نینگ یاریگه

  آسیله سن حکومت نینگ داریگه .

*****  

  طاقچه ده پیاله قوید یم بیلمه دى،

  بیک آغم گه خط یوبارد یم کیلمه دى.

  پیچک -بیک آغم نینک یوللرى پیچک 

  کیلین جانگه یره شر طلا کجک.

**********  

 عع

  ، همسایه نینگ قیزیگه ،عاشق بولد یم 

  کشته نى اَیلنَْتیرَه دى ، تیزیگه .

  آلیب اورد یم آلمه بیلن یوزیگه ،

  آنه سى کولیب قره دى قیزیگه .

*****  

  عاشق بولد یم همسایه نینگ قیزیگه ،

  آلمه نى آتیب یوباردیم یوزیگه .

  آنه سى کولیب قره دى قیزیگه ،

  آته سى اولیم تیله دى اوزیگه .

*****  

  شق دل بیلن اشارت قیلدى یار ،ع

  گل سووى بیلن طهارت قیلدى یار .

  بیر اشارت قیلدى یار ، آلمه نى آل ،

  آلمه لر کوز اوستیگه ، کوید یر دى ، یار .

**********  

 غ

  غَلله سالَى یاویر چاغیم دولیگه،

  مهمان بولَى آغه جانیم اوییگه.

  مهمان بولسم آغه گینم اوییگه

  رومال تُوتَى گل یوزیگه.دسته لب 

**********  

 قق

  قلدیرغاچ کیلدى قلعه نى آلگه نى

  عزرائیل کیلدى جانیم نى آلگه نى .

  عزرائیل آتنگ اولسین آننگ اولسین

  آنم نى کورگه نى . -قویمه د ینگ آته 

*****  

  قلد یرغاچ قناتى نى قه یر د یلر،

  اَییرد یلر.گوشتینى استخوان د ن 

  نیچه بار کوره آلمه گن بنده نى 

  دوست لریمد ن بیزلرنى اَییر د یلر .

*****  

  قلدیرغاچ قناتینى، قه یر د یلر،

  .یلر اییرد  استخواندن گوشتى نى

  بى وفاد ن بونچه امید یوق ایدى

  آخرى پیشاخه ده ساویرد یلر .

*****  

  قاره زلفینگ حلقه سى بار بیر قوچاق،

  ، کیلتیردیم بیر پیچاق.آنه یورتد ن

  ایکمه گیر پالیزدى ایکد یم سیز اوچون 

  یاریم نینگ قُولى نى کیسدى شول پیچاق .

*****  

 قه ر، قه ره ى، ده ى، قه ره ب تورگن، ینگه میز،

  قره کجک، تره ب تورگن ینگه میز.

  اکم نینگ بلبل آوازین ایشیتیب

  قلد یرغاچ دیک، سه یره ب، تورگن ینگه میز .

*****  

  قره قوش کیلدى درخت گه قونگه نى،

  عزرائیل کیلدى جانیم نى آلگه نى .

  عزرائیل جان، آق یوزینگ دن آیله نى

  بیر فصل قوى یارو دوستیم، کورگه نى .

*****  

  قره اوى نینگ چیزمه لرى چیزیلسین،

  اکه جانیم کیاو بولیب سوزیلسین.

  قه ینانته سى، کیاو سرپا کید یرسین

  هزار اسپند کوید یرسین . قه ینانه سى

*****  

  قبله د ن تورگن شمال قار کیلتیرر،

  کابل جان کیتگن آغم مال کیلتیرر.

  کابل گه کیتگن آغم مالینگ قه نى ؟

  ساققالینگیز آقه ردى، یارینگ قه نى ؟

*****  

  قیزگینه قیزیل قیاد ن باشله مه،

  بیر ییگیتنى مالى کوپ د یب خوشله مه

  یده ى، یوسه کیترمال د یگن قول چیرک

  قیزیل گل نى هر طرفگه تشله مه .

*****  

  گه، تنگگه قویمه حرصینگنى قیزگینه  

  سرینگنى آیتمه ینه، ینگگه گه .

  دوست بیلیب سرینگنى آیتسنگ ینگگه گه 

  ینگّه ساچر جمله عالم بنده گه .

*****  

  قیز د یگن قیزیق بولمس مو آنه جان،

  رومالى یازیق بولمسمو آنه جان.

  قیز دیگننى قَیریلیب بیر اوپسه لر

  آلتى آى ضیق بولمسمو آنه جان

*****  

  قیزیل بوغداى دیک پیشیب سن قیزگینه،

  کُونداش اوستیگه توشیب سن قیزگینه.

  بیر کُونداش ایککى کُونداش اوتر کیتر

  ناقابل یارگه توشیب سن، قیزگینه.

*****  

  قیزیل گلدن ایدى بیزنینگ شاخه میز،

  گاهى تاشدى کاسه میز. گاهى تولدى

  گاهى تولیب گاه تاشسه کاسه میز

  بو گون کونده کیره ك بولدى آته میز .

*****  

  قیزیل د یمه قولینگ گه آلمه من،-قیپ

  قاره د یمه کوزینگ گه سوره من.-قاپ

  ایسته سنگ قولینگ ده گى یارینگ اوزیم

  ایسته سنگ قولینگ ده گى تارینگ اوزیم .

*****  

  یب نشانه بیردى،قیزیل گل آچیل

  سینى عشقینگ مینى دیوانه قیلدى.

  سینى عشقینگ مینگگه قَه یدن یاپیشدى

  یوره ك بغریم آلاو آلدى توتَشدى .

*****  

  قرشى دن اَییق آقه دیر، قیز گینه،

  تورنه لر پرین قاقه د یر قیزگینه.

  بخارا ییگیت لرى پیوسته دیر

  استخوا نینگ نى چاقه دیر قیزگینه .

*****  

  زیل گل نى سوگه تشله سولیمس،قی

  شو شهرده، بیر مسافر یوریمس.

  بو شهرده بیر مسافر یوریسه

  قولده رومال، کوزده یاشى، کورینمس .

*****  

 قیزیل گل آچیلیبدى بیر ریشه دن،

  کیلینگ یار جان، کیته یلیک بیر گوشه دن.

  قولینگیزدن کیلمه دى، یار اسره ماق 

  ندیشه دن .بیر گپ اوچون قوید ینگیز ا

*****  

  قیزیل گل آچیلیب نشانه، بیرسین،

  الف دیک قامتینگ جانیم گه اورسین.

  الف دیک قامتینگ جانیم گه اورسه

  سینى تُوققن آننگ بهشت گه بارسین .

*****  

  قیزگینه تامدن اوزینى تشله دى ،

  قونغیراق زلفین آرقه گه تشله دى.

  او، اوز تاغه وچچه سینى، خوشله مه ى

  ه گى بیگانه نى خوشله دى .قییر د

*****  

  قیزگینه قیزیل قیادن، باشله مه ،

  مالى کوپ دیب هر ییگیت نى خوشله مه.

  مالى کوپ دیب هر ییگیت نى خوشله سنگ

  قره زلفینگ هر طرفگه تشله مه .

*****  

  قیزیل گل بته ده بولسین سولْمه سین،

  بى سلام اوتگن نینک یولى بولمه سین.

  یلن بیرسه سلامهر کیشى عزت ب

  پیغمبر یاشین یه شه سین، اولمه سین .

*****  

  قیزگینه آتینک نیمه؟ مولمول یاقوت،

  مین سینگه قَلین بیره ى بوغداى ساتیب.

  سین مینگگه تاقى تیککین جره قلَه تیب

  مین سینکه کویلک آلى یره قلَه تیب .

*****  

  قیزگینه قیزیل نى کییمه، کیر بولر،

  نى قیزى کیم بولر.مین اولسم آنم 

  کیلینى -مین اولسم آنم نى قیزى 

  هفته اوتمه ى سیند یره دى سوزینى نى .

*****  

  قیزگینه قیراچگه قویمه، یوزینگ نى.

  سوداگرگه کورستگَن سین اوزینگ نى

  هر ییگیت نى مالى کوپ دیب کوزله مه،

  قیزیل گل نى هر تمان گه تشله مه .

*****  

  من،قاشى نى قَراسیگه پیوسته 

  من اونى کورسم د یب، هوسده من .

  من اونى بیر کورید یب کورالمه د یم

  طوطى قوش باله سى دیک قفسده من .

*****  

  قاشى قرا قییردن کیلد ینگ قاشیم گه ،

  قاشیق اورمى ایچمه ى تورگن آشیم گه.

  عاشق لیک اصل اول دن بارایکن

  توگنمس سودانى سالد ینگ باشیم گه .

*****  

  لیغیدن قراریم یوق منى،قاشى قرا 

  یول اوزاق لیگید ن آرامیم یوق منى.

  ایشیتیب من ینگى یاریم کیلدى دیب

  اولتیریب تورگنگه حالیم یوق منى .

*****  

  کیلین جان اوزین بویینگدن اَیله نه ى ،

  تراغیم شیلد یر سیسینگد ن اورگیله ى.

  پیچاغیم تیز تیز باریب کیله ویرسه

  ینگدن اُورگیله ى.قَیچى دست توتگن قُول

*****  

  قاقمه چوپ نى سو باسیبدى دوگانه،

  آق یوزینگ نى خال باسیبدى دوگانه.

  اویى کویسین بو شیطانلر قولیدن

  یارگیننگ نى، غم باسیبدى دوگانم .

*****  

 قره ساچلى یازى جانیمگه سلام،

  بیداو آتلى یازى بیگم گه، سلام.

  بیداو آتلى یازى بیگم گه سلام

  الیب یوباره ى دعاى سلام .خطگه س

*****  

  قپقرا د یر کَکلیگینگ نینگ کوزلرى،

  روپه روده اولتیریبدى اوزلرى.

  بیر گپیم بار یوزمه یوز آیتالمه یمن

  عقلى بولسه انگله ب آلسین، اوزلرى .

*****  

  قاره د یمه کوزینگده سورمه من،-قاپ

  قیزیل د یمه قولینگده آلمه من.-قیب

  نگ آفتابى منآى چیقسه، عالم نی

  مجلس ایچره قیزلرنینگ سلطانى من .

*****  

  قالین توقیب قیریلیبدى برماغیم،

  چیتمه چیتیب پوده بولدى تیرناغیم.

  یازى جانیم نیرگه کیتدى کیلمه دى 

  کیلمه سه االله گمانیم کورماغیم .

*****  

  قالین توقیب اونگ برماغیم قوریدى،

  یازى منگه یاشیرین خط یووردى.

  ورد یم خطلرینى بیرمه بیِراوقیب ک

  بغریم کوکَردى .  -اوقیگونچه یوره ك 

*****  

  قاشینگنى قره سیگه چیت دینگ منى،

  عاشق لیک سوداسیگه ساتدینک منى.

  عاشق لیک سوداسیگه آلمه دى دیب

  تاش پلخمان گه سالیب آتدینگ منى .

*****  

  قاشگیننگ قره سیگه قوندوز بوله ى،

  لدوز بوله ى.کیچه لر یورالمه سنگ، یو

  کیچه نینگ یولدوزیگه یورالمه سنگ

  قولیمگه مشعل آلیب کوندوز، بوله ى .

*****  

  قاشینگ نینگ قرا سیگه پیوسته من،

  من سینى آله ى دیب، هوسده من.

  سم آلالمه یدیب آله سینى من  

  طوطى قوش باله سیده ى، قفسده من .

*****  

  قاشینگیزنى قره سى، یوسه کیتمس ،

  ى، تازه گل، باغلرده بیتمس. سیزنینک ده

  سیزنینک ده ى، تازه گل باغلرده، بیتسه

  سوره ب بارسم باغبانینگیز، ساتمس .

*****  

  قولیم ده گى اوزیگیم بیلرزیگیم ،

  چاشگاه یولگه کیتگن نازلیگیم

  مین ساغین سم قیزیل یوزیم سرغه یر

  سن ساغین سنگ خط یوبارگین نازگیم .

*****  

  چه سى ایزیده،قوى کیله دى قوزى 

  تترون کویلک تاغه جانیم تنى ده 

  مین اَیله نى قیزى بیلن اوغلید ن

  عمه دیب کیلسه، اوپى یوزیدن .

*****  

  قولیمده کى اوزیگیم بیلک اوزیگیم ،

  هفته لیک یول گه کیتیبدى یالغیزیم.

  کیچیک قول کوته رینگ -اولتیرگن کتته 

  ساغ باریب سلامت کیلسین یالغیزیم .

*****  

  قولیمده کى اوزیگیم ییتر منگه،

  دوست دن هم د شمن سوزى اوتر منگه.

  ساغ بولینگ آمان بولینگ اى دوستلریم

  هر ییرده آوازه نگیز، ییتر منگه .

*****  

 قولیم ده باردیر گلیم قیزد یککینه،

  زیبا جان چیککه لرى گل د یک کینه.

  چیککه سیدن موچچى لرینى آلسم

  د یک کینه . شول زمان آچیله دى گل

*****  

  قولیم ده بار بیر رومالى اوچقونى،

  مین بونى قنداق تیکه ى، قیش کونى.

  مین اونى شونده ى تیکه ى، اندازه گه

  آغه جان باغله ب چیقر دروازه گه .

*****  

  قولیمده گى رومالیم دیر اوچقونى،

  اوچیگه، چییریب بیردیم مشکى نى.

  همشکى نى شونده ى تیکه ى، اندازه گ

  ه گه .درواز چیقر، ب باغله جان آغه  

**********  

 كك

  کیچکینه چرباغ ایچیده آلوچه ،

  قیچقیره من تا آوازیم باریچه .

  ، باریچه آوازیم تا ، قیچقیرسم  

  کابل جانده بابر جان مکتب بچه .

*****  

  کیچکینه چرباغ ایچیده آچیلیبدى نو بهار ،

  نى بار .مین یاریمنى ییتیریب من ، مشک عنبر تو

  اوستیده قاسیمى کویلک ، یقه سیده چاکى بار ،

  راست یوزیده پشه خورده ، چپ یوزیده خالى بار .

*****  

  کوکه ریب کورینه دى کوك نى باشى ،

  قه ییریلیب کورینه دى یارنى قاشى .

  اون ده مى اونبیرده مى ، اونى یاشى ،

  گوهر قیمت بهاء هر بیر قاشى .

*****  

  آرتدیم قیرق قزان ،کرکیدن توییمگه 

  بیر یار اوچون بولیبدى رنگیم خزان .

  یاتبید یم سحر چاغى یار قوینیده ،

  اویى کویسین بیر ملا آیتدى اذان .

*****  

 کیچگینه اریقچه دن تاییب توشدیم ،

  قولیمده طلا قیَچى بخمل پیچد یم .

  بخمل بیچگن قولیم نینگ بندى بشقه ،

  . آغه گینم آتینى تایى ، قشقه

*****  

  سچاق ، -کیاو تونینگ باغلرى سچاق 

  مینینگ یاریم قولیده طلا پیچاق .

  طلا پیچاق گُلبندى عقیق میدى ؟

  گوزه ل یاریم یوره گى تقیق میدى .

*****  

  کاشکى من قره چییبن بولسم ایدى ،

  قه یریلیب قباغینگه قونسم ایدى ،

  کیشله سه ، -شونچه که رومال آلیب کیش 

  داریدن تویسم ایدى .اولد یریب دی

*****  

  کاشکى اوییم بیرکه ده بولسه ایدى ،

  همه اویدن اورته ده بولسه ایدى .

  تیز ، -اولتیرسم گل زیبا بیلن تیز مه 

  دوست کولیب ، د شمن ، ادا بولسه ایدى .

*****  

  کوز یاشیم کولّر بولیبدى ، یازى جان ،

  رومالیم هوللر بولیبدى ، یازى جان .

  یازى آلیب ییغله سه ،بو رومالنى 

  بو رومال میندین نشانه ، باغله سه.

*****  

  کوککینه کپتر بوله یلیک بیز ایکاو ، 

  هواگه پرواز قیله یلیک بیز ایکاو .

  ایکّى دریا بیر قوشیلیب کیلگنده ،

  دریاگه کوپریک بوله یلیک بیز ایکاو.

*****  

  کوك کینه کپتر بولیب اوچه ى یاریم ،

  باریب قونه ى یاریم . آق بیله گینگیزگه

  آق بیله کنى کوته ریب خط یازسنگیز ،

  صد قه یى یازگن خطینگیز بوله ى یاریم .

*****  

  کوککینه کپتر کوزینى سوزه دى ،

  مینینگ یاریم میندن کونگل اوزه دى .

  یارگینم هرگیز کونگل اوزمس ایدى ،

  آلدیده گى سیور یارى بوزه دى .

*****  

یسه لر ،کوکه ریب کورینه دى م  

  بیزنى ایلتیب یار قاشیگه قویسه لر .

  کیم نینگ اوغلى ، کیم نینگ قیزى، د یسه لر ،

  دیسه لر . "بچه"عمه وچه ، تاغه وچه 

*****  

  کوچه دن اوتراید یم ، حور اوچره دى ،

  سورمه کویلک بیر پریزاد اوچره دى .

  یوره گیمده کهنه درد یم بار ایدى ،

  ار اوچره دى .هم سببکار ، هم طبیبک

*****  

  کوچه دن اوتگن ییگیت ، قه یتگن ییگیت ،

  خدانینگ رحمتیگه باتگن ییگیت .

  قدمى نینگ قویگه نى علم و هنر ،

  یخشیلرنى یاد ینى ، ایتگن ییگیت .

*****  

  کوچه دن اوتیب باره دى اله چه تونلیککینم ،

  قه یریلیب بیر باقمه دى قَرچیغَى بویلیککینم .

  اب ،شر خام بیریبدى کیم ویلیککینمگهب قَرچیغَى  

  بغریمنى کباب. -قیلدى  -کوزلرى اوتده ى یانه دى 

*****  

  کوچه دن اوتیب باره دى بیر گینم ،

  کفتیده میلتیغى بار میرگن گینم .

  ایاغیده ایتیگى بار ، قونچى بار

  قولیده کتابى بار ، ملا گینم.

*****  



114 
 

   

 کوچه دن اوتیب باره دى باى قیزى ،

  ایته گى چیم کشته دن ، آیده ى یوزى .

  مین سینگه قلین بیره ى ، قویدن قوزى ،

  سین مینگه قلپاق تیککین تاوویق کوزى .

*****  

  کوچه دن اوتیب باره دى اوچ کیشى ،

  دومبیره چیرتر ایکن ، اورتنچیسى ،

  دومبیره چیرترگن قولینگ ، نالیشده د یر ،

  سیویشگنلر همه سى بِهشتده د یر .

*****  

  کوچه دن اوتیب باره دى اوچ کیشى ،

  کیسه سیدن توکیله دى کیشمیشى 

  کیشمیشیدن ایگیلیب آله ى د ید یم ،

  قلپاغیدن بورك اوره دى مشکیسى .

*****  

  کوچه دن اوتیب باره دى اوچ کیشى ،

   کیشمیشى دى توکیله سیدن کیسه  

  کیشمیشیدن تیرگیله ب آله ى دیدیم ،

  اورتنچیسى .اول مینى یاریم ایکن ، 

*****  

  کوچه دن اوتر اید یم چارله دى قیز ،

  چرخینى تنابیگه باغله دى قیز .

  شونچه که جیگیلله دیم قویمه دى قیز ،

  آخرى نالیشیمگه ییغله دى قیز .

*****  

  کوچه دن اوته ى دیدیم کیپک اوچون ،

  ایکّى قیز اوریشه دى ، ایپک اوچون .

  ون ،اى ، قیزلر اوریشمنگلر ، ایپک اوچ

  عطارلر جان بیره دى سیزلر اوچون .

*****  

  کوچه دن اوتر اید یم ، آت اوچره دى ،

  آت اوستیده بیر پریزاد اوچره دى .

  یوره گیمده بار ایدى ، کهنه درد یم ،

  هم طبیب و هم سببکار اوچره دى.

*****  

  کوچه دن اوتر اید یم ، تاپد یم قوریت ،

  "یوت  چه ینه مه ى"کیتیمدن هه یقیره دى: 

  چینه سم ، چینه مه سم شیرین قوریت ،

  اوشه اوتگن کونلریم ، بولدى اونیت .

*****  

  کوچه د ن اوتر اید یم ، بیر باقمه دى ،

  تونینى کیفتید ن آلیب قاقمه دى .

  تونینى کیفتید ن آلسه خالى بار ،

   اویگه بارسه ، قرچیغه یده ى یارى بار .

  
   

  گگ

  گ،برن-گلِ لاله آچیلیبدى رنگ

  آغه گینم اورته بویلى سبزه رنگ.

  آغه گینم نیمه کیسه یره شر،

  برنگ.-سبزه رنگگه یره شه دى رنگ

*****  

  گل لاله قانگه اوخشیدى آنه جان ،

  چنغه راق بوستانگه اوخشیدى آنه جان،

  چنغه راق زلفى ییشیلدى آنه جان ،

  یوره گیم قینه ب تیشیلدى آنه جان.

*****  

********** 

  اولتیرر،گل مینن بلبل مناسیب 

  گل شاخه سین بلبل باسیب اولتیرر.

  گل ایته دى: سیره، بلبلیم، سیره ،

  سیره سم ، عاشق اوزینى اولد یرر.

**********  

 لل

  لیلا جان تند یرگه قره ب نان یاپر ،

  پاشنه بلند کاویشیدن سو آقر .

  پاشنه بلند کاویشیم قیلدیک گینه ،

  لیلا جان یارى بیلن بیرد ك گینه.

*****  

  لاچینى ، -لاچینى یه  -لاچینى یه 

  کوك تیره ك تگیده اوردیم ساچینى ،

  بیر خیال قیلدیم که آلیب قاچ اونى ،

  اوستیدن لعل و جواهر ساچ اونى .

**********  

 مم

  میمنه کوچه سى تارد یب ، ییغله یمن ،

  بوییمگه مناسب یار د یب ییغله یمن .

  بوییمگه مناسب یارنى بیرمه سنگ ،

  انت جانیمنى آل دیب ییغله یمن .ام

*****  

  مین باره من ، بیوفانى کورگه لى ،

  درد حالیم رومالیمگه تویگه لى .

  بیوفا، رومالینگ آلگین ، مین کوره ى ،

  درد حالیم رومالینگگه تویگه لى .

*****  

  مین زیبامگه ، تخت روان یوباره ى ،

  خط بیتیب نامینى پنهان یوباره ى .

  قیز شیشه نى ، تولد یریب ،تولمه گن تو

  زیبا جان ، درد ینگگه ، درمان یوباره ى .

*****  

  مینى آتیم یازى د یگن باى بولر ،

  بولگن یورتیم کُوکلَْم قوتن ساى بولر .



120 
 

  اى بولوت آیلنمه گین یار اوستیگه

  لرى لاى بولر . "ایتیک"نونهالیم موزه 

*****  

      

  مینینگ یاریم پسته مغز دانه سى ،

  ى پیردن تیله ب آلگن آنه سى .ییت

  یخشى کون نینگ هواسى ، ترانه سى ،

  قیزیل گل ده ى اوى ساله دى ، آنه سى .

*****  

  مینینگ یاریم آت مینه دى ، تویى چاغ ،

  آتینى بوینیده تقر کوز مونچاغ .

  آتینى بوینیگه تاقسه کوز مونچاغ 

  باله جاننى آنه سى گه ، اویینچاغ .

*****  

  میسه نى باسیب اولتیرر ،مینینگ آغم 

  بوینیگه قَلَمپیر آسیب اولتیرر .

  بوینیده گى قلََمپیرى مینیکى ،

  لبیده گى جوره خالى سینیکى .

*****  

  مین اولسم اولیگیمگه کیملر کیره ك ،

  باله م د یب ییغله ماققه آنم کیره ك .

  باش اوستیمگه مهربان تاغم کیره ك ،

  واوایلا کوترماققه آتم کیره ك .

*****  

  مین کوید یم ، مینگه هیچکیم کویمه دى ،

  کویگن جانیم کوییب ادا بولمه دى .

  کویگن جانیم کوییب ادا بولمه سه ،

  باشیم یاستیق ، کوکسیم کورپه بولمه دى .

*****  

  مین کیچکینه تاملردن طباق آله ى ،

  اوزیم تینگى قیزلردن سباق آله ى .

  ، سىمین پخته قیزلرنینگ تینگى اوزیم  

  سیور یاریم آتى نینگ نُوخته سى مین .

*****  

  مین تاغمگه تخت روان توزه ته ى ،

  خط بیتیب قلمده سوزوان اوزه ته ى .

  مسافر یورگن آه تاغه جانیم ،

  یککه دیب یالغیزگه ، همراه اوزه ته ى .

*****  

  ملاجان ملا باشینگد ن آیله نه ى ،

  اوسمه قویگن دال قاشینگد ن آیله نه ى .

  اوسمه قویگن دال قاشینگ ، یوسه کیتر ،

  لب عقیق مرجان تیشینگدن آیله نه ى .

*****  

  مونداغم موند یلاوچى موز بوله مى ،

  مونداغم دینگیلاوچى قیز بوله مى .

  هه لى باره ى آته سینى قاشیگه ،

   نیچه بیر سوزلرنى آیته ى یازیگه .

  

 نن

  نى عجب د یر آسمانى بى ستون ،

  بارمیکن بغرى بوتون . بو د نیا ده

  بو د نیا ده بار بولسه بغرى بوتون ،

  قاغذ د ن اوتین قیله ى گل دن توتون .

**********  

********** 

 هه

  همسایه کوچیگى ده یدى قاپه دى،

  یه شیریب قویگنلر یمنى تاپه دى.

  آت گیننگ دن اورگیله ى، آغه جانیم

  سیور یارینگ مینگگه تُهمت تاقه دى .

*****  

  باران یاغه دى ، هواده شرشر،

  زیبا جان چادر ده اینکَ ساغه دى.

  زیبا جان نى کوزلرى قاپ قاره د یر

  یازى جان نى یوره گى صد پاره د یر.

**********  

 ىى

  یا ور چاغ تارتى دیدم ، تارتالمه دیم ،

  قرنیم نینگ آچلیگیدن ، یاتالمه دیم .

  بو سینینگ ظالم آتنگ نینگ جوریدن ،

  نگه گه ، ساتالمه دیم .چیقه ریب اوچ ت

*****  

  یازیده بیر آتى بار جیره ن قشقه ،

  اوستیده طلا ایگر بندى بشقه .

  بیر سلام ، ایکّى سلام قرینداشگه ،

  مسافرلیک توشیبدى ، عزیز باشگه.

*****  

  یازى جان یاز ایله دى ، باز ایله دى.

  تاققه چیقیب حققه فریاد ایله دى.

  لمه دى ،قولاق سالدى ، یار آوازى کی

  پیچاق آلیب سینه سین چاك ایله دى.

*****  

  یازى جان یاققن یارینگ کیلد یا ،

  غمگه تولگن ، غمگسارینگ کیلد یا .

  غمگه تولگن ، غمگسارینگ زیبا جان ،

  زیبا جان دیب سیور یارینگ کیلد یا .

*****  

 یازى جانم کوچه ده او ینر آشیق ،

  قلپاغینى دال قوییب ایتر قوشیق ،

  لپاغینى دال قوییب ایتسه قوشیق ،ق

  شبر غان نینگ قیزلرى اونگه عاشق .

*****  

  یازى جان رومال یوباردى قوش گلى ،

  من اونى قنداغ تیکه ى بو قیش کونى ؟

  هر قنداغ بولسه ، تیکه ى ، بو یازى گه ،

  یازى جان باغله ب چیقسین ایازگه.

*****  

  یازى جان مین سینینگ خاله نگ بوله ى ،

  چاغى آچیلگن لاله نگ بوله ى . سحر

  سحر توریب سین مینى خاله د یسنگ ،

  صدقهء خاله دیگن تیلینگ بوله ى.

*****  

  یازى جان آتدى پلخمان تاشینى ،

  پالیز ایکدى ، سرچشمه نى باشینى .

  زیبا جان کیریب اوزر بیر جفت قاوون ،

  کیم گه کیره ك بولسه آلسین لاشینى .

*****  

  ره نگنى ، من کوره ى ،یازى جان آچگیل ی

  چولده یوریب طبیب لردن مین سوره ى .

  طبیب ایتسه ، یوره ك قانى دارى د یر ،

  خنجر آلیب بول یوره گیم نى یاره ى .

*****  

  یارگینم یاریم د یمه دى ، نى قیله ى ،

  قول آچدیم تنگه تیله دى ، نى قیله ى .

  بیر تنگه ، ایکّى تنگّه ، د یر صدقه سى ،

  اویده قالیبدى نى قیله ى . رومالیم

*****  

  یارگینم ، یار ایله دى ، باز ایله دى ،

  کوك رومال آلدى ، کوزینى باغله دى .

  کوك رومال آلیب کوزینى باغله سه ،

  مینى ایلتیب ، غمخانه گه تشله دى .

*****  

  یارگینم یاریم دیمه دى ، اوله من ،

  آلتى آى یاتگن کسل دیک بوله من .

  گن کسل تیرلر تورر ،آلتى آى یات

  زردالیم نینگ رنگى د یک سرغه ریم من .

*****  

  یارگینم مزار جانگه بارد یمیکن ،

  جایینى شمالگاه دن سالد یمیکن .

  جایینى شمالگاه دن سالسه یاریم ،

  یککه یاتیب اویقوسى کیلد یمیکن .

*****  

  یارگینم رومال یوباردى آسمانى ،

  ، اوچیگه توگیب یوباردى اوسمه نى

  اوسمه سى خراب ایکن ، هیچ توتمه دى ،

  وعده سى یلغان ایکن ، بیر کیلمه دى .

*****  

  یارگینم حویلى سالیبدى پست گینه ،

  ایچیگه گل ایکیبدى یکد ست گینه .

  گل تیره ى لیک ، گل تیکانى بولمه سین ،

  یار توته یلیک ، طلبگارى بولمه سین .

*****  

  ، یار دید یم ، یار ادا قیلدى منى

  عقیق ایدیم کهربا قیلدى ، منی .

  آنه قولیده ، بیر گل ایدیم ، -آته 

  ییرگه تشله ب کمبها ، قیلدى منى .

*****  

  یار دید یم ، یار ادا قیلدى مینى ،

  عقیق اید یم کهربا قیلدى ، مینی .

  قطیده گى عطارى ایپک ، اید یم ،

  ییرگه تشله ب کم بهاء ، قیلدى مینى .

*****  

 منگلر یار ادا قیلگن مینى ،یار دی

  عقل و هوشیمدن جدا قیلگن مینى .

  عقل هوشیمنى او بیردن آلیب ،

  ساغ ایدیم دیوانه قیلگن مینى .

*****  

  یار ، یار مکارینگ بوله ى ، -یار 

  یار جانیم ، برگ شفتالینگ بوله ى .

  کیچه لر قوینینگ تولیب یارینگ بوله ى ،

  کوندوزى عاشق زارینگ بوله ى .

*****  

  یاریم کیلدى قاش و قباغینى ییغیب ،

  بیلیگه طلا قمچینى ، قیستیریب .

  اَولدن کویگن باشیم آزمى ، مینى ،

  اولتیریبدى دروازه ده ، قیچقیریب.

*****  

  باغله سین ، -یاریمگه رومال یوباردى 

  اوچیده گى خط نى کوریب ، ییغله سین .

  اوچیده گى خط نى کوریب ، ییغله سه ،

  بار گونچه ، یوزى خاطر سقله سین .مین 

*****  

  یا خدا یا مین نیچون دیوانه من ،

  تند یرى قیزغین گه توشمه ى یانه من .

  بو دنیا ده بار ایدى ایکّى دوستیم ،

  بیرین کورسم ، بیرین کورمه ى اوله من .

*****  

  یا خدا یا بو آسمان بى ستون ،

  بو دنیا ده بارمیکن بغرى بوتون ؟

   ، بوتون بغرى بولسه بار ده دنیا بو   

  کاغذ دن اوچاق قیله ى گلدن اوتین .

*****  

  یارگینم چوپ ارغیمچاق اوچه دى ،

  قولیده چینى کاسه چاى ایچه دى .

  چینینى نادانگه بیرمنگ سیند یرر ،

  جیین گینم قچان کونگل تیند یرر .

*****  

  یوللرده چوچى مامه ، بوى بیره دى ،

  بیره دى . آغه جانیم اوغلیگه توى

  یوز آفرین آغم نینگ همتیگه ،

  قره میدى برنج نینگ قیمتیگه .

*****  

  یوللریده چوچى مامه نى سایه سى ،

  نار توغیبدى ، آغه جانیم اروانه سى .

  نار میدى نارچه میدى ، اروانه سى ،

  طلاد ن بولگن میدى دروازه سى .

*****  

  ییغله ب رومالیمنى هول ایتدى ، -ییغله ب 

  دن تورگن شمالگه قوریتدى . قبله

  قبله دن تورگن شمال چنگ و غبار ،

  نى گناهیم بار ایدى پرورد گار .

*****  

  یوگوریب چیقد یم اریق نینگ باشیگه،

  ایککى قیز اوسمه قویه دى قاشیگه.

  آنه سى کولیب قره دى قیزیگه

  آته سى اولیم تیله دى باشیگه .

*****  

  هیوگوریب چیقد یم اریق نینگ راشیگ

  ایاغیم، قه یریلدى، چقماق قاشیگه.

  اولیم کیلدى یازى نینک گل باشیگه

  آتینى سوغاره دى کوز یاشیگه .

*****  

  یوزگیننگ خالدار ایکن دور بیلمه دیم،

  کوزیم گه ایلمه دیم. -باشقه نى کوردیم 

  شونچه قیلد یم تال درختنى پرورش

  سایه سى بار میوه سینى کورمه دیم .

*****  

 گیم تاییب تیشیلدى آنه جان، یوره

  قُنغیراق زلفیم ییشیلدى آنه جان.

  بى وفانینک جورى گه کویدى یوره ك

  ناله میز کوك که قوشیلدى آنه جان .

*****  

  یورینگ ینگه، بیله، آت نى چاپه یلیک،

  آت نى چاپیب یازى جان نى تاپه یلیک.

  یازى جانیم بوییر لرده بولمه سه 

  نى تاپه یلیک. چولگه چیقیب یازى جان

*****  

  یورینگ قیزلر باره یلیک اولیاگه،

  باشیمیزنى اُوره یلیک زنجیرگا ه گه.

  ایزیمیزدن خضر آته چیقسه لر

  سلام بیرسک شاه خوبان د یسه لر .

*****  

  یوریب مینگه کروان بولمه دى، -یوریب 

  تاشقرغان شهریگه مهمان بولمه دى .

  آق سوتینى ایه مه ى بیرگن آنم

  مان د رد یمگه درمان بولمه دى .بیر ز

*****  

  یوقارى بارسم بوویم نینگ باغى بار،

  قه یگه بارسم، شو، اولیم نینگ داغى بار.

  آه اولیم! قه یگه باره سن بوزگه نى

  گل نى قوییب مغچه سینى اوزگه نى .

*****  

  یوقاریدن کیله دى یارنى اوزى،

  ییته گى چوم کشته لیک آى دیک یوزى.

نه ب بیرسم بیر مینگ قوزىآتنگگه س  

  خداییم سینى قیلمس مینگه راضى.

*****  

  یوقاریدن کیله من سیز بیلمه یسیز،

  چاد یریم کیر بولیبدى سیز یومه یسیز.

  چاد یریمنى کیرینى یامغیر یوسین

  یوراگیم نى دردى نى خدا بیلسین .

*****  

  یوقارید ن کیله من کیپک اوچون،

  چون.ایکّى قیز اوریشه دى ایپک او

  یا قیزلر اوریش منگلر ایپک اوچون

  ییگیتلر خذ مت قیلر، سیزلر اوچون .

*****  

  یوقارید ن کیله من آتیم تورسون،

  مس تواققه سو سالَى تینیب تورسین.

  زرگرگه یوبارگند یم طلا حلقه

  ایچیگه مس قوشیبدى قُولى سینسین .

*****  

  یوقارید ن کیله دى، آت اوینه تیب،

  یم مین بیل باغله تیب.قُلفى تون کیید 

  ینگه لر آش پیشیرینگ هول و قتتیق

  ایچمه گنگه ایچیره ى درد یم آیتیب.

*****  

  اوقیى ، -یوقاریدن کیله من : اوقیى 

  توقیى . -قیرمیزى هیکل باغى توقیى 

  قیرمیزى هیکل باغى بیللر باغى ،

  یوزینگگه گللر سیپه ى، قالسین داغى .

*****  

  من کانى بیلن ، یوِرچاقنى تارته



137 
 

  بیر تاواق شوروا، کیلتیر نانى بیلن .

  بیر تاواق شوروا گیننگگه تویمه دیم

  اوستیگه قتله مه، قوى، دانى بیلن .

*****  

  یامان، گَردى یخشى اوزى یاورچاق  

  هر ییرده عاشق بولسه دردى یامان .

  عاشق بولسه معشوق بارر قاشیگه،

  رومالى تولدى کوزیم نینگ یاشیگه .

*****  

 ینگه جان، ینگه جمالینگنى کوره ى ،

  آغم گه تیککن رومالینگ نى کوره ى .

  آغم گه تیککن رومالینگ بولمه سه 

  بوغچه آچینگ زیب سازینگ نى کوره ى .

*****  

  ینگه جان، ینگه جمالینگنى کوره ى ،

  آغم گه تیککن رومالینگ نى کوره ى .

  آغم گه تیککن رومالینگ بولمه سه 

  سنگ ساز تارینگنى کوره ى .بوغچه آچ

**********  

 داکتر فیض االله ایماق

  نینگ قیسقچه ترجمه ء حالى

  

هجرى ییل ده افغانستان نینگ جوزجان ولایتى  1324شاه مردانقل اوغلى فیض االله ایماق 
گه قره شلى اندخوى شهرى ، باغبوستان قیشلاغیده محنت کش عایله سیده تولد تاپدى. ملتى 
اوزبیک. اندخوى شهریده گى قورغان ناملى باشلنغیچ مکتب نى توگه تیب، کابل ده گى ابن سینا 
و دار المعلمین ده تحصیل آلدى. بیر ییل نادریه لیسه یى ده اوقوتوچیلیک قیلیب، کابـل دار  

  الفنونى نینگ تیل و ادبیات فاکولته سیگه اوقیشگه کیردى.

نینگ ژورنالیزم بولیمنى توگه تیب، افغانستان  هجرى.شمسى ییلى مذکور فاکولته 1350
رادیوسى ترکیبى ده گى اوزبیک، ترکمن، بلوچ، پشه یى و نورستانى پروگراملرى مدیرى وظیفه 

هجرى. شمسى ییلى ملى پروگراملر یاپیلیشى نتیجه سیده افغانسـتان   1353سى ده ایشله دى. 
فتیده ایشله ى باشله دى. بیر نیچه رادیوسى نینگ تربیوى ایشیتتیریش لرى بویچه مدیرى ص

پروگرامى تیکلنگندن کیین، ینه اوز ساحه سیده ایشینى دوام  "برادر ملتلر"ییللردن سونگ 
ایتتیردى. قطار ییللر پروگرملرنى اوزى تیارله ب نطاق لیک قیلدى. رادیوده ایش فعالیتى نى 

 - یتى نى پروگراملرنینگ رنگ کوزه تگن رهبریت اونى باش مدیر ایتیب تعیینله دى. ایش فعال
برنگ لیگى گه کتته اهمیت بیردى. قرییب مینگ گه یقین قوشیقلرنى، جمله دن فولکلور ژانریده 
گى قوشیقلرنى، اوزبیک خواننده لرنى رادیوگه جلب ایتیب، فیته گه توشیردى و بو قوشیقلر 

ییل ده افغانسـتان   1351حاضر ده افغانستان رادیو سى نینگ موسیقه آرشیفى ده سقلنماقده. 
اطلاعات و کلتور وزیرلیگى تامانیدن پروگرام لرنینگ یوقارى سیویه لیگى اوچون فخـرى  

  یارلیق و پول مکافاتلرى بیلن تقدیرلندى.

او افغانستان رادیوسى اوزبیک پروگراملرى نینگ ایلک قلدیرغاچ نطاقلریدن بریدیر. قطار 
قیلنماقده. جمله دن اونینگ مقاله لرى قویده گـى  علمى و تحقیقى مقاله لرى مطبوعاتده نشر 

  جریده لر و مجله لرده باسیلیب چیققن:

ملیتهاى "، "آواز"، "پیمان"، "عرفان"، "ژوندون"، "انیس"، "ادب مجله سى"
باسیلیب چیققن. فیض االله ایماق کوپراق اوزبیک تیلى و  -و ولایت لر جریده لریده  "برادر

گه یقین درى و  30گن وطنداشلریمیزدن حسابله نه دى. اونینگ فولکلورى رواجیگه حصه قوش
  اوزبیک تیللریده گى شعرلرى افغانستان و اوزبیکستان مطبوعاتیده چاپ بولگن.

ییل مابینى ده افغانستانلیک اوزبیکلر آره سیدن توپله گن  20هجرى. شمسى ییل،  1359
ه، اطلاعات و کلتـور وزیرلیگـى   نامله نیشى آستید "خلق دردانه لرى"فولکلور نمونه لرى 

تامانیدن کابل ده درى ترجمه سى بیلن باسیلیب چیقدى. بو اثرده افغانستان اوزبیک خلقى نینگ 
آغزه کى ایجادى نمونه لرى، قوشیقلر، ایرتکلر، مقاللر (ضرب المثللر)، باله لـر سـرودلرى،   

هجرى.شمسى ییل  1355عنى تاپیشماقلر، داستانلر جمعلنگن. مذکور اثر چاپ بولمسدن آلدین ی
  نامیده گى عالى مکافات گه سزاوار بولدى. "خوشحال خان ختک"ده 

  داکتر فیض االله ایماق نینگ نشرگه تیارله گن اثرلرى رویخطى:

  ."پشتو کیچیک قاموس -اوزبیکچه، درى  - 1

نه افغانستان لیک اوزبیک شاعرلرى نینگ ترجمه ء حالى و اولرنینگ خلاقى ایجادى نمو - 2
  لرى.

  افغانستان اوزبیکلرى نینگ رسم رسوملرى. - 3

  افغانستان اوزبیک خلق قوشیقلرى (دوکتور لیک علمى رساله سى). -4

  جلدى. (گور اوغلى داستانى). 3 "خلق دردانه لرى" - 5

فیض االله ایماق افغانستان رادیوسى ملى پروگراملر باش مدیر لوازیمیده ایشله ب یورگن 
ییلى) تاشکندگه اسپیرانتوره گه اوقیشگه یوباریلدى. او پروفیسـر محمـد    1361پیتلریده (

افغانسـتان  "نادرخان سعیداوف رهبرلیگى ده میرزا اولغبیک نامیده گى دار الفنـون قاشـیده   
ناملى علمى رساله نى حمایه قیلدى و داکترلیک علمى عنوان گه  "اوزبیکلرى خلق قوشیقلرى

  سزاوار بولدى.

  ایماق تاشکند ده استقامت قیلگن پیتده قویده گى ایشلرنى بجردى:محترم فیض االله 

اوچ ییل رادوگه (کمه لک) نشریاتیده ترجمانلیک وظیفه سیده ایشله ب، ایککـى کتتـه    - 1
  داستانلر کتابینى اوزبیک تیلیدن درى تیلى گه ترجمه قیلدى.

ادبیـات و  "میده گى کتابیگه قوشیمچه لر کیریتیب، غفور غلام نا "خلق دردانه لرى" - 2
  مینگ نسخه ده باسیلیب چیقردى. 10نشریاتیده کریل خطى ده  "صنعت

  تاشکند دولت شرق شناس لیک انستیتوتى ده درى تیلیدن سباق بیردى. - 3

مجله سى  "گلستان"ییلى  1989کوپ گینه مقاله لرى اوزبیک مطبوعاتیده چاپ ایتیلگن.  - 4
بیلن مکافاتلندى. مذکور آینامه ده اونینگ بیر قطار  "فخرى یارلیک"اداره سى تامانیدن 

  مقاله لرى باسیلیب چیققن.

جریده سیده محـرر   "آیدین"تاشکند ده چیت ایل لیک وطنداشلر اوچون چیقه دیگن  - 5
  بولیب ایشله دى.

ته حجتلى و بدیعى فلملرنى درى و اوزبیک تیلى ده گى دوبلاژگه  20ده  "اوزبیک فلم" - 6
  گن.اشتراك ایت

ییل دن بویان افغانستانده گى نـاتینچ وضـعیت طفیلـى     1991داکتر فیض االله ایماق 
اوزبیکستانگه کیلیب، تاشکند رادیوسى نینگ افغانستان اوچون ایشیتتیریشلر بولیمى ده حاضرگه 

  قدر درى تیلى ده نطاق بولیب اشله ب کیلماقده.

  رت بیلن دیکلمه قیله دى.ایماق درى و اوزبیک شاعرلرى نینگ شعرلرینى جوده مها

هجرى.شمسى ییلدن باشله ب تاشکند ده گى افغانستان ایلچى خانه سیده مدنیت  1377او 
ایش لرى مسؤولى صفتیده هم ایشله ب کیلماقده. عین حالده امریکا قوشمه ایالتلرى ده تشکیل 

هنرمندلرى تامانیدن مرکزى آسیا بویله ب افغان  "افغان هنرمندلرى اویوشمه سى"ایتیلگن 
  رئیسى صفتیده تعیین لندى.

    او عایله لى، ایککى اوغیل، ایککى قیزنینگ آته سى.

